
2020 йил 25 январдан чиқа бошлаган       

Давоми 2-бетда

Давоми 3-бетда Давоми 5-бетда

Давоми 3-бетда

4-бетга қаранг

“Ма²аллабай” ишлаш 
тизиМи аМалда

Ўзбекистон Республикаси Президентининг
қ а Р о Р и 

ВатанпарВарлик руҳи

“Ким юртдан ёвни ¯увса, 
мендурман ªшал...”

Бу йил Ўзбекистон Республикаси Қуролли Кучлари ташкил 
этилганининг 30 йиллиги юртимиз бўйлаб кенг нишонланди. 
Давлатимиз раҳбари элу юрт тинчлигини ҳимоя қилишдек 
шарафли касб эгаларини алоҳида қутлаб, ўз табригида “...ўз 
ҳаётини она юртимизни ҳимоя қилишдек улуғ ва олижаноб 
ишга бағишлаган сиз, азизларни, сизларнинг тимсолингизда 
кўп миллатли бутун халқимизни Ўзбекистон Республикаси 
Қуролли Кучлари ташкил этилганининг 30 йиллиги ва 
Ватан ҳимоячилари куни билан чин қалбимдан самимий 
муборакбод этаман” деб таъкидлади. 

Президентимиз ўз табрик сўзида 
Жалолиддин Мангуберди, Соҳибқирон 
Амир Темур, Заҳириддин Муҳаммад 
Бобур каби буюк саркарда  боболари-
мизнинг  жанговар  анъаналарини тил-
га олгани ҳам бежиз эмас. 

Жалолиддин Мангуберди дунёни 
титратган Чингизхонга қарши чиқиб, 
она Ватани ҳимоясига бел боғлага-
нида 22 ёшли йигит эди. Амир Темир 
мўғуллардан юртни озод қилганида 

35 ёшда эди. Заҳириддин Муҳаммад 
Бобур юрт бошқара бошлаганида 
12 ёшда эди. Албатта, бу тарихий 
ҳақиқатлар кўп тилга олинади, лекин 
инсон қалбида ватанпарварлик, юрт-
га муҳаббат туйғусининг жўш уриши-
да ўша “эски гап”ларнинг ўрни қан-
чалик катта эканига кўп ҳам эътибор 
беравермаймиз.

кун маВзуси

Коронавирус инфекцияси дунёнинг барча давлатига тарқалиб 
улгурганига икки йилдан ошди. Бугун ҳар бир давлат бу 
касалликка қарши курашишнинг муқобил усулини, яъни унинг 
профилактикаси, давоси ва реабилитациясини қўлламоқда. 
Аммо юзага келаётган янги штаммлар дунёдаги эпидемиологик 
вазиятнинг тобора мураккаблашишига сабаб бўлаётир. 
Маълумотларга кўра, сўнгги ҳафтада дунёда 18 миллиондан зиёд 
кишида коронавирус инфекцияси аниқланган.  

Дунё мамлакатлари касалликни на-
зорат қилиш мақсадида маълум вақт 
оралиғида карантин қоидаларини ку-
чайтиришга мажбур бўлмоқда. Чунки 
инфекцияга чалинганларнинг ҳаддан 
зиёд кўпайиши пандемияни назорат 
қилиш имкониятини чеклайди ва соғ-

лиқни сақлаш тизимининг зўриқишига 
сабаб бўлади. Бу эса, ўз навбатида, 
беморларга кўрсатиладиган тиббий 
хизмат сифати ва самарадорлигини 
пасайтиради.

тОшКент ша²рида ЖамОат трансПОртини 
ривОЖлантириш масалалари 

му²ОКама ¯илинди
Президент Шавкат Мирзиёев 19 январь куни Тошкент шаҳрида жамоат транспортини 

ривожлантириш чора-тадбирлари бўйича тақдимот билан танишди.

¥ОКИМ ЁРДАМЧИЛАРИ:
мамлаКатимизда Кечаётган 

янгиланиш ва ислО²Отларнинг 
асОсий иЖрОчиси

Президентимиз ташаббуси билан 2022 йил — Инсон қадрини 
улуғлаш ва фаол маҳалла йили, деб эълон қилинди. Инсон 
қадрини улуғлаш, деган тушунча замирида улкан маъно-
мазмун мужассам. Бу, аввало, инсоннинг муҳим ҳаётий 
эҳтиёжларини ўз вақтида қондириш, инсон ҳуқуқ ва 
эркинлигини ҳимоя қилиш, орзу-умидлари, интилишлари 
рўёбга чиқиши, турмуши фаровон бўлиши учун зарур 
шароитлар яратишни тақозо этади. 

Ўзбекистон Республикаси Президенти 
Шавкат Мирзиёев 19 январь куни Россия Федерацияси 

Президенти Администрацияси раҳбарининг 
ўринбосари Дмитрий Козакни қабул қилди.

ªзБеКистОн ресПуБлиКаси 
Президенти рОссия 

ФедераЦияси Билан Кенг 
Кªламли ²амКОрлиКни янада 
ривОЖлантириш му²имлигини 

таЪКидлади

ма²аллаларда ёшлар 
Билан ишлаш тизимини 

туБдан таКОмиллаштириш 
чОра-тадБирлари 

тª¡рисида

Қулай жамоат транспорти шаҳарнинг 
энг муҳим шартларидан биридир. Лекин 
Тошкент шаҳрида бу долзарб муаммога 
айланиб бораётган эди. Автобусларнинг 
кўпи эскиргани, марказий шоҳбекатлар 
ёпилиб, йўналишлар ўзаро самарали 
боғланмагани оқибатида аҳолига ноқу-
лайлик туғдираётган эди.

Масалан, сўнгги беш йилда пой-
тахтимиз аҳолиси 300 минг нафарга 
кўпайган, ҳудуди ҳам кенгайган. Бун-
дан ташқари, ҳар куни бир миллион-
дан ортиқ одам келиб-кетади. Лекин 
жамоат транспорт тизими пойтахтдаги 
ўзгаришлардан орқада. 350 та авто-
буснинг фойдаланиш муддати 10 йил-
дан ошган, 393 та автобус етишмайди. 
Тирбандликлар оқибатида автобуслар 
орасидаги интервал тиғиз пайтда  
30 дақиқагача етмоқда.

Оқибатда йўловчилар бу хизматдан 
норози бўлиб, шахсий транспортдан 
фойдаланишга ўтиб кетмоқда. Тош-
кент шаҳрида бу кўрсаткич 79 фоизни, 
жамоат транспортидан фойдаланиш 
даражаси эса бор-йўғи 21 фоизни таш-
кил этмоқда.

Шавкат Мирзиёев ўтган йили 19 октя - 
брда Тошкент шаҳри сайловчилари би-
лан учрашувда бу масалага алоҳида 
эътибор қаратиб, зарур чоралар кўри-
лишини айтган эди.

Тақдимотда шу борадаги вазифа-
лар муҳокама қилинди.

Аҳолининг жамоат транспортидан 
фойдаланиш даражасини ҳозиргидан  
2 баробар ошириш Транспорт вазирли-
ги ва Тошкент шаҳар ҳокимлиги олдида 
турган асосий вазифа сифатида белги-
ланди. Бунда тизимли ёндашув ва одам-
лар оғирини енгил қилиш мақсади усту-
вор бўлиши, барча транспорт турлари 
— йўналишли, темир йўл транспорти ва 
метро линиялари, велосипед ва пиёдалар 
ҳаракатига мўлжалланган йўлларнинг уз-
вий боғлиқлигини таъминлаш ва комплекс 
ривожлантириш зарурлиги таъкидланди.

Ҳудудлардан Тошкент шаҳрига ке-
лишдаги асосий йўлларда 10 та замо-
навий шоҳбекат, йўловчилар жуда кўп 
бўладиган 6 та метро бекати ёнида 
автотураргоҳлар барпо этиш бўйича 
топшириқ берилди.

Жорий йилда “Қўйлиқ — Қипчоқ” 
 ерусти метроси қурилиши ҳам якун-
ланади. Бунинг натижасида енгил 
автомобилдан фойдаланаётган  
70 минг аҳоли учун жамоат транспор-
тида юришга қулай шароит яратилади.

Бундан ташқари, йўловчилар оқи-
мининг келгуси 5 йиллик прогнозидан 
келиб чиқиб, жамоат транспорти тизи-
мининг иқтисодий-математик модели-
ни яратиш, Тошкент давлат транспорт 

университети илмий салоҳиятини оши-
риш зарурлиги таъкидланди.

Тошкент шаҳрида транспортлар 
сони йилига 15 фоиз ўсиб, кунига  
800 минг автомобиль ҳаракатлан-
моқда. Йўллар пиёда ва велосипедда 
юриш учун қулай эмас. 500 дан ортиқ 
катта чорраҳа бўлиб, аксариятининг ўт-
казувчанлик даражаси паст. Буларнинг 
барчаси ҳамда ҳаракатланиш мадани-
яти пастлиги оқибатида йўл-транспорт 
ҳодисалари кўп содир бўлмоқда.

Давлатимиз раҳбари йўл ҳаракатини 
тўғри ташкил этиш орқали мазкур чор-
раҳаларда ўтказувчанлик ва қулайликни 
ошириш кераклигини таъкидлади. Бу 
йил 200 та чорраҳада ҳаракатни транс-
порт оқимига қараб бошқариш тизими 
жорий этилиши, 180 километр пиёда ва 
велосипед йўлаклари қурилиши, 2 минг 
автомобилга мўлжалланган тўхташ жой-
лари ташкил этилиши белгиланди.

Шунингдек, жорий йилда автобус 
паркининг 35 фоизи янгиланади. Бу-
нинг учун 410 та автобус ва электробус 
харид қилиниб, катта сиғимли автобус-
лар сони 2 баробар оширилади. Шу-
нингдек, шаҳарда электромобиллар 
сони кўпайиб бораётганини ҳисобга 
олиб, улар учун қувватлаш станцияла-
рини ташкил этиш зарурлиги таъкид-
ланди.

Тақдимотда Тошкент шаҳрида жа-
моат транспорти ва транспорт инфра-
тузилмасини Германия ва Россиянинг 
мегаполисларни ривожлантириш бо-
расидаги илмий асосланган тажрибаси 
асосида такомиллаштириш имконият-
лари тўғрисида маълумот берилди. 

Шунингдек, жамоат транспорти кор-
хоналарини молиявий соғломлашти-
риш, “Тошшаҳартрансхизмат” корхо-
наларини молиявий аудитдан ўтказиб, 
трансформация қилиш масаласига 
ҳам алоҳида эътибор қаратилди.

Давлатимиз раҳбари соҳани бюд-
жет ва бошқа манбалардан ташқари 
давлат-хусусий шерикчилик асосида 
ҳам ривожлантириш зарурлигини таъ-
кидлади.

Транспорт вазирлиги ва Тошкент 
шаҳар ҳокимлигига пойтахтимизда 
жамоат транспортини ривожлантириш 
концепциясини қайта кўриб чиқиб, кенг 
жамоатчилик муҳокамасидан ўтказиш 
топширилди.

Истиқболда барча вилоят марказ-
ларидаги жамоат транспортини улар-
нинг аҳоли сони, яшаш ва иш жойлари, 
ривожланиш хусусиятларидан келиб 
чиқиб пойтахт тажрибаси ва илмий ён-
дашув асосида такомиллаштирилиши 
таъкидланди.

ЎзА

мавЖуд иммунитетнинг 
давОмийлигини Оширади

ВАКцИнА Янги рақамли тизим

тезКОр ва Беминнат дастёр
МАРКЕТПЛЕЙС –

Учрашув аввалида Дмитрий  Козак 
Россия Федерацияси Президенти 
Владимир Путиннинг самимий сало-
ми ва энг эзгу тилакларини етказди.

Яқинда ўтган олий даражадаги уч-
рашув ва мулоқотларда эришилган 
келишувлар Ўзбекистон ва Россия 
ўртасидаги стратегик шерикликни 
мустаҳкамлаш ва кўп қиррали му-
носабатларни кенгайтиришга кучли 
суръат бағишлагани алоҳида таъ-
кидланди. Товар айирбошлаш ҳаж-
ми ортмоқда, саноат кооперацияси 

 бўйича йирик лойиҳалар ва устувор 
гуманитар дастурлар амалга оши-
рилмоқда.

Давлатимиз раҳбари Ўзбекистон 
билан Россия ўртасидаги кенг кўлам-
ли ҳамкорликни янада ривожлан-
тириш ва унинг салоҳиятини рўёбга 
чиқариш муҳим эканини қайд этди.

Марказий Осиёда рўй берган воқе-
лардан келиб чиқиб минтақадаги ва-
зият юзасидан ҳам фикр алмашилди.

ЎзА

Ёшлар билан ишлашнинг янгича 
бош қарув механизмларини жорий этиш, 
улар билан ишлашнинг вертикал тизи-
мини яратиш, ёшлар муаммоларини бе-
восита маҳаллаларда ҳал этиш, таълим 
муассасаларида маънавий-маърифий 
ва тарбиявий ишларнинг самарадорли-
гини янада ошириш мақсадида:

1. Ҳар бир шаҳарча, қишлоқ, овул-
да, шунингдек, шаҳарлар, шаҳарчалар, 
қишлоқлар ҳамда овуллардаги ҳар 
бир маҳаллада (кейинги ўринларда — 
маҳалла) ёшлар етакчиси лавозими 
жорий этилсин.

2. Қуйидагилар маҳалладаги ёшлар 
етакчисининг (кейинги ўринларда — 
Етакчи) асосий вазифалари этиб бел-
гилансин:

“Ёшлар баланси”ни шакллантириш, 
ёшлар тўғрисидаги зарур маълумот-
ларни “Ёшлар дафтари” ва “Ёшлар 
портали” электрон платформаларига 
киритиб бориш, улар билан самарали 
иш ташкил қилиш;

маҳаллаларда ёшларнинг бўш 
вақтини мазмунли ташкил этиш, мил-
лий халқ ўйинлари ва спорт турларини 
ёшлар орасида оммалаштириш, Беш 
муҳим ташаббус лойиҳалари, ёшлар 
фестиваллари ва бошқа маданий-маъ-
рифий тадбирларни амалга ошириш;

ёшларнинг ижтимоий фаоллигини 
ошириш, иқтидори, истеъдоди ва ташаб-
бусларини рағбатлантириш ҳамда ҳаёт-
да ўз ўрнини топишларига кўмаклашиш;

ёшларни ватанпарварлик руҳида 
тарбиялаш ҳамда уларнинг интеллек-
туал жиҳатдан камол топишини ва маъ-
навий ривожланишини таъминлаш;

ҳуқуқбузарлик содир этишга мо-
йиллиги бўлган ёшлар билан тизимли 
ишлаш, жазони ижро этиш муассаса-

ларидан озод қилинган, ихтисослашти-
рилган ўқув-тарбия муассасаларидан 
қайтиб келган ёшларнинг ижтимоий- 
педагогик реабилитация қилиниши ва 
мослашувига кўмаклашиш.

3. Етакчилар ўзига бириктирилган 
маҳаллаларда фаолиятини қуйидаги 
асосий йўналишларда амалга оширади:

маданият ва санъатни тарғиб қи-
лиш борасида — “Санъат ғунчалари” 
кўрик-танлови, мақом, бахшичилик ва 
эстрада бўйича “Ёшлар овози”, “Ёш му-
саввирлар” танловлари ҳамда “Камалак 
юлдузлари” болалар ижодиёт фестива-
лини ўтказади, шунингдек, ёшлар ва бо-
лалар театр жамоаларини ташкил этади;

соғлом турмуш тарзи ва спортни 
оммалаштириш борасида — мини- 
футбол, волейбол, баскетбол, стол 
тенниси, велоспорт, югуриш, шахмат, 
шашка, бадминтон, камондан отиш 
бўйича мусобақаларни ташкил этади, 
саломатлик учун 5 000 қадам юриш 
марафони ҳамда “Ёш эколог” акция-
сини ўтказади;

ахборот технологияларидан сама-
рали фойдаланишни ташкил қилиш 
борасида — “Бир миллион дастурчи”, 
“Дастурлашга биринчи қадам” лойиҳа-
ларини амалга оширади, киберспорт 
чемпионати ва “Ахборот технологияла-
ри билимдони” танловини ўтказади;

маънавият ва китобхонликни 
тарғиб қилиш борасида — “Заковат” 
мусобақаси, “Қувноқлар ва зукколар”, 
“Зукко китобхон”, “Ёш китобхон”, “Ёш 
китобхон оила”, “Хорижий тиллар би-
лимдони” ва “Ёш полиглот” танловла-
ри ҳамда “Мунозара” интеллектуал ва 
миллий халқ ўйинларини ташкил этади;

Ўзбекистон илм-фани оғир жудоликка 
 учради.

Таниқли адабиётшунос олим, ўзбек ада-
бий танқидчилигининг етакчи намояндала-
ридан бири, Ўзбекистон Респуб ликаси Фан-
лар академияси академиги Бахтиёр Назаров  
77 ёшида вафот этди.

Б.Назаров 1945 йил 17 сентябрда Тошкент 
шаҳрида туғилди.  1966 йили Тошкент давлат 
университетини (ҳозирги Ўзбекистон Миллий 
университети) тугатиб, меҳнат фаолиятини 
мактаб ўқитувчилигидан бошлади, кейинчалик 
Ўзбекистон Республикаси Фанлар академияси 
Тил ва адабиёт институти (ҳозирги Ўзбек тили, 
адабиёти ва фольклори институти) аспиран-

АкАдемик 
БАхтиёр НАзАров

турасида таълим олди. Дастлаб номзодлик, 
сўнгра докторлик диссертацияларини ҳимоя 
қилди. 2000 йилда Ўзбекистон Республикаси 
Фанлар академияси академиги этиб сайланди.

Истеъдодли олим ўзининг 55 йиллик илмий 
педагогик фаолияти давомида Ўзбекистон эн-
циклопедияси таҳририяти муҳаррири, Фанлар 
академияси президенти маслаҳатчиси, бош 
илмий ходими, Фанлар академияси Тил ва ада-
биёт институти кичик, катта илмий ходими, бў-
лим мудири, илмий котиби, директори, Фанлар 
академия си ижтимоий-гуманитар фанлар бўли-
ми илмий котиби, бош илмий котиб ўринбосари, 
Ўзбекистон Республикаси Президентининг дав-
лат маслаҳатчиси, Олий ва ўрта махсус таълим 
вазирининг биринчи ўринбосари лавозимлари-
да самарали меҳнат қилди.

Ўзбек адабий танқидчилигининг илмий асос-
ларини яратиш бўйича фундаментал тадқиқот-
лар олиб бориб, соҳада юқори малакали кадр-
лар тайёрлашга муносиб ҳисса қўшди. Хусусан, 
унинг раҳбарлигида 10 нафар фан доктори ва 
20 дан зиёд фан номзодлари тайёрланган.

Б.Назаровнинг ХХ аср ўзбек адабиё ти ва 
ҳозирги адабий жараёнга оид илмий ишлари, 
дарс ликлари, ўнлаб монография ва рисола-
лари, 200 дан ортиқ илмий мақолалари замо-
навий ўзбек адабиётининг бадиий савиясини 
баҳолашда ўзига хос ўрин тутади.

Академик Б.Назаровнинг мамлакатимиз 
илм-фанини ривожлантириш борасидаги хиз-
матлари давлатимиз томонидан муносиб тақ-
дирланди. У “Ўзбекистон Республикаси фан  
арбоби” фахрий унвонига сазовор бўлган эди.

Атоқли олим, меҳрибон устоз, камтарин ин-
сон Бахтиёр Назаровнинг хотираси қалблари-
мизда ҳамиша сақланиб қолади.

Ш.мирзиёеВ, т.норбоеВа, н.исмоилоВ, 
а.арипоВ, б.ЙўлдоШеВ, с.саидоВ

аҳоли бандлиги

Ушбу ҳақ тўланадиган жамоат ишлари-
га аҳоли пунктлари, маҳаллалар ва бошқа 
ҳудудларда бажарилган ободонлаштириш 
ишлари, уй-жой, коммунал ва бошқа инфрату-
зилма объектлари, кўчалар, йўллар ва пиёда-
лар юриш йўлаклари, ирригация ва мелиора-
ция тармоқларини тозалаш, мавсумий қишлоқ 
хўжалиги ишлари киради. Қишлоқ хўжалиги 
маҳсулотларини йиғиш, саралаш, сақлаш ва 
қайта ишлаш ногиронлар, кексалар, бемор-
лар ҳамда якка-ёлғиз, ўзгалар парваришга 
муҳтожларга хизмат кўрсатиш, саноат тар-
моқлари ва хизмат кўрсатиш, объектларни қу-
риш ва реконструкция қилиш, “Обод маҳалла” 
ва “Обод қишлоқ” дастурлари доирасидаги 
ишлар, уруш ва меҳнат фахрийларига патро-
наж хизмати кўрсатиш шулар жумласидан.

иш Билан таЪминлаш 
ФОрмуласи

Мамлакатимизда аҳоли 
бандлиги масаласига алоҳида 
эътибор қаратилмоқда. 
Ўзбекистон Республикаси 
Президентининг “2021 йилда 
янги иш ўринларини ташкил 
этиш ва аҳоли бандлигига 
кўмаклашиш бўйича давлат 
дастури тўғрисида”ги қарорига 
асосан, Жамоат ишлари 
жамғармаси томонидан қатор 
ишлар бажарилди. Жумладан, 
ўтган йилнинг январь-декабрь 
ойлари учун тасдиқланган 
харажатлар сметасига асосан 
туман (шаҳар) аҳоли бандлигига 
кўмаклашиш марказлари 
томонидан 298,3 минг нафар 
ишсиз, банд бўлмаган фуқарога 
ҳақ тўланадиган жамоат 
ишларида иштирок этгани 
учун 234 миллиард cўм тўлаб 
берилди.

салоҳиддин самадоВ,
бандлик ва меҳнат муносабатлари 
вазирлиги ҳузуридаги
Жамоат ишлари жамғармаси 
ижрочи директори

Бундан ташқари, Жамоат ишлари жамғар-
маси томонидан ёшлар ва хотин-қизларнинг 
тадбиркорлик ташаббусини амалга ошириш-
га кўмаклашиш, “маҳаллабай” ишлаш тизими 
орқали маҳаллий бошқарув органларини аҳо-
лига янада яқинлаштириш, хусусий сектор-
ни қўллаб-қувватлаш мақсадида ҳам муайян 
ишлар қилинди. Жумладан, “Аёллар дафтари”, 
“Ёшлар дафтари” ва “Темир дафтар”га киритил-
ган ишсиз аҳолининг доимий бандлигини таъ-
минлаш учун жамғарма маблағлари ҳисобидан 
6,1 миллиард сўмлик 1134 дона асосий восита 
ва инвентарлар харид қилиниб, тадбиркорлик 
субъектларига ижарага берилди. Натижада 
1808 нафар ишсиз хотин-қиз ва ёшларнинг 
доимий бандлиги таъминланди. Энг асосийси, 
843 та оиланинг камбағалликдан чиқарилишига 
эришилди.

Яқинда юртимизга ташриф буюрган хориж-
лик меҳмон билан мамлакатимизда амалга 
оширилаётган мана шу ишлар ҳақида суҳ-
батлашиб қолдик. Меҳмон сўзларимизни та-
ажжуб билан тинглагач, Нобель мукофоти 
соҳиби Муҳаммад Юнус ҳақида сўзлаб берди. 
Мукофот Бангладешда қашшоқликни бартараф 
этиш лойиҳасини бошлаган Муҳаммад Юнус 
ва у ташкил этган Grameen банкига берилган. 
Муҳаммад Юнус Бангладешда аҳолининг кам 
таъминланган қатлами учун микрокредитлар 
бера бошлаган дастлабки банклардан бирининг 
асосчиси. 

1974 йилда ташкил этилган Grameen банки 
қишлоқ аҳолиси, асосан, аёлларга ўз бизнеси-
ни йўлга қўйиши учун микрокредитлар ажра-
та бош лаган. Ушбу лойиҳага “Аҳолининг кенг 
қатлами қашшоқликдан қутулиш имконини то-
полмас экан, давомли тинчликка эришиб бўл-
майди. Қуйи томондан ривожланиш ҳам демо-
кратия ва инсон ҳуқуқларини илгари суришга 
хизмат қилади”, дея баҳо берилган.

Ушбу суҳбатдан хулоса шу бўлдики, кам-
бағалликни қисқартиришнинг энг самарали усу-
ли — кичик бизнес ва хусусий тадбиркорликни 
қўллаб-қувватлаш. Ўзини ўзи банд қилган тад-
биркор фақат ўзини эмас, бошқаларни ҳам да-
ромадли қилади.

Ўтган йилги самарали ишларимиздан яна 
бири ҳудудлардаги ишсиз аҳолига хизмат кўр-
сатувчи мономарказларни қўллаб-қувватлаш 
лойиҳаси бўлди. Масалан, Гулис тон шаҳридаги 
мономарказда жойлашган “Мbj textil products” 
масъулияти чекланган жамиятига Жамоат 
ишлари жамғармаси маблағлари ҳисобидан 
умумий қиймати 207,1 миллион сўмлик 31 дона 
тикув машинаси ижарага берилди. Бунинг на-
тижасида икки сменали иш ташкил этилиб,  
60 та иш ўрни яратилди. Мономарказ тинглов-
чиларига бир вақтнинг ўзида ҳам назарий, ҳам 
амалий машғулотлар ўтилмоқда. Шунингдек, 
уларни тадбиркорликка ўргатиш ишлари ҳам 
йўлга  қўйилди.

Мухтасар айтганда, ўтган қисқа вақтда аҳоли 
бандлигини таъминлашнинг мўъжаз формула-
си яратилди. Бошланган янги йилда ҳам мана 
шу формула асосида аҳолининг ишсиз қатла-
мини ҳақ тўланадиган жамоат ишларига жалб 
қилиш, бандлик масаласини самарали ҳал 
этиш доимий диққатимиз марказида бўлади. 

Ўзбекистон Республикаси Президентининг
қ а Р о Р и 

ма²аллаларда ёшлар Билан ишлаш 
тизимини туБдан таКОмиллаштириш 

чОра-тадБирлари тª¡рисида
ватанпарварлик руҳида тарбиялаш ва 

ҳуқуқий саводхонликни ошириш бораси-
да — “Ёш чегарачи”, “Ёш қутқарувчи”, “Қувноқ 
стартлар”, “Темурбеклар”, “Тўмарис маликала-
ри”, “Шунқорлар”, “Ёш ҳуқуқшунос”, “Ёш сайлов-
чи”, “Ёш депутат” танловлари ҳамда “Мен ҳам 
аскар бўламан” акциялари ва ҳарбий қисмларга 
 саёҳатларни ташкил этади;

тадбиркорлик ғояларини қўллаб-қувват-
лаш борасида — “Ўзбекистон учун 100 ғоя” ва 
“Маҳалланинг ишбилармон тадбиркори” танлов-
лари, “Бизнесга биринчи қадам” грант лойиҳаси 
ҳамда муваффақиятга эришган тадбиркорлар 
билан учрашувларни ташкил этади.

4. Етакчилар ушбу қарорнинг 3-бандида на-
зарда тутилган тадбирлар маҳалладаги ёшлар-
нинг қизиқишларини инобатга олган ҳолда ҳар 
куни ўтказилишини таъминлаб борсин.

5. Ўзбекистон фахрийларининг ижтимоий  
фао лиятини қўллаб-қувватлаш “Нуроний” 
жамғармаси (Турдиев) ва Ёшлар ишлари агент-
лиги (Саъдуллаев):

ҳар бир маҳаллада “Бир нуронийга ўн нафар 
ёш”, “Кекса авлод учрашувлари” лойиҳаларини 
амалга оширсин;

Ўзбекистон Миллий телерадиокомпанияси 
ва Ўзбекистон Миллий ахборот агентлиги билан 
биргаликда “Ёшлар нуронийлар эътиборида” 
рукни остида туркум кўрсатувлар тайёрлани-
ши ва эфирга узатилишини таъминласин;

маҳаллаларда ёшларни Ватанга садоқат, 
миллий қадриятларга ҳурмат, мамлакатда амал-
га оширилаётган ислоҳотларга дахлдорлик, 
диний бағрикенглик ва миллатлараро тотувлик 
руҳида тарбиялашга қаратилган туркум тад-
бирларни ташкил этиш чораларини кўрсин.

6. Туризм ва спорт вазирлиги ҳамда Ўзбекис-
тон спорт федерация (ассоциация)лари раҳбар-
лари:

ҳар чоракда ҳудудлар кесимида камида бир 
маротаба ҳаваскор ёшлар орасида мусобақалар 
ўтказилиши бўйича йиллик режа-графикларини 
тасдиқлаб, амалга оширилишини таъминласин;

мусобақаларда ижобий натижаларга эришган 
ёшлар спорт билан мунтазам равишда шуғулла-
ниши ва профессионал спортчи бўлиб етишиши 
учун уларни ҳар томонлама қўллаб-қувватлаш 
чораларини кўрсин.

Маданият вазирлиги, Туризм ва спорт вазир-
лиги, Ахборот технологиялари ва коммуникация-
ларини ривожлантириш вазирлиги, Мудофаа ва-
зирлиги ҳамда бошқа манфаатдор ташкилотлар 
Етакчилар томонидан маҳаллаларда тадбирлар 
ўтказилишида амалий ёрдам кўрсатиб борсин.

7. Белгилансинки:
ҳар чоракда маҳаллада ёшлар сиёсатини 

самарали амалга оширишда юқори натижадор-
ликка эришаётган мамлакат бўйича энг илғор  
100 нафар Етакчилар бир ойлик иш ҳақига 
тенг миқдорда бир марталик пул мукофоти би-
лан тақдирланади;

фаолиятини самарали ташкил этаётган, ўзи-
нинг шахсий фазилатлари билан ёшларга на-
муна бўлаётган ва уларга етакчилик қилаётган 
Етакчилар “Янги Ўзбекистон ислоҳотчиси” 
кўкрак нишони билан тақдирланади.

8. Шундай тартиб ўрнатилсинки, унга муво-
фиқ 2022 йил 1 мартдан бошлаб:

1-иловада кўрсатилган ёрдам турлари Етак-
чининг тавсияси асосида берилади;

Етакчи ёшларнинг тадбиркорлик ғояларини 
амалга ошириш, улар фаолиятига кредит, суб-
сидия ва бошқа ёрдам чораларини жалб қилиш 
бўйича маҳаллада тадбиркорликни ривожланти-
риш, аҳоли бандлигини таъминлаш ва камбағал-
ликни қисқартириш масалалари бўйича ҳоким 
ёрдамчиси билан ҳамкорлик қилади;

Етакчи юқорида кўрсатиладиган ёрдам тур-
ларини беришни кўзда тутилган ҳар бир муро-
жаатнинг самарадорлиги ва мақсадга мувофиқ-
лигини чуқур ўрганган ҳолда уларни бериш учун 
масъул идора ва ташкилотларга ўз тавсиясини 
тақдим этади;

Етакчи бериладиган тавсияларнинг асос-
лилиги, ҳаққонийлиги ва адолатлилиги учун 
 масъул ҳисобланади.

Ёшлар ишлари агентлиги Иқтисодий тараққи-
ёт ва камбағалликни қисқартириш вазирлиги 
ҳамда Адлия вазирлиги билан биргаликда уч 
ой муддатда мазкур қарорга 1-иловада кўрса-
тилган ёрдам турларини беришни тартибга со-
лувчи норматив-ҳуқуқий ҳужжатлардаги меха-
низмларни ихчамлаштириш ва соддалаштириш 
юзасидан ҳукумат қарори лойиҳасини Вазирлар 
Маҳкамасига киритсин.

9. Қуйидагилар:
Вазирлар Маҳкамаси аппарати тузилмасида 

ходимларнинг умумий чекланган сони доира-
сида 3 нафар штат бирлигидан иборат бўлган 
Ёшлар ишлари шўъбаси;

Ёшлар ишлари агентлиги, унинг ҳудудий 
бошқармалари ва бўлимлари тузилмаларида 
маҳалла ва таълим муассасаларида ёшлар 
билан ишлаш бўлинмалари ташкил этилсин.

10. Давлат олий таълим муассасалари ва 
уларнинг филиалларидаги ёшлар масала-
лари ва маънавий-маърифий ишлар бўйича 
проректорга (директор ўринбосарига) биринчи 
проректор (директорнинг биринчи ўринбосари) 
мақоми берилсин.

Давлат умумий ўрта таълим мактабларида 
директорнинг маънавий-маърифий ишлар бў-
йича ўринбосари ёшлар масалаларида идора-
лараро ҳамкорлик ва Етакчилар фаолиятига 
 кўмаклашиш учун масъул деб ҳисоблансин.

11. Белгилаб қўйилсинки:
Ёшлар масалалари билан шуғулланиш ва ҳу-

дудларда ушбу фаолиятни мувофиқлаштириш 

шахсан Қорақалпоғистон Республикаси Вазир-
лар Кенгаши Раиси, вилоятлар, Тошкент шаҳар 
ва туманлар (шаҳарлар) ҳокимлари томонидан 
амалга оширилади;

Етакчиларнинг ҳамда Ёшлар ишлари агент-
лигининг маҳалла ва таълим муассасаларида 
ёшлар билан ишлаш бўлинмалари ходимлари-
нинг штат бирликлари умумий ўрта таълим мак-
табларидаги 10 008 нафар ёшлар етакчилари 
штат бирликларини қисқартириш ҳисобидан 
шакллантирилади;

Етакчи лавозимига номзодлар туманлар 
(шаҳарлар) ҳокимлари бошчилигидаги танлов 
комиссияларини шакллантириш орқали очиқ 
танловлар асосида ишга қабул қилинади;

Етакчи лавозимига ёшлар билан ишлаш таж-
рибасига эга, ёшларни эргаштира оладиган, 
шахсий фазилатлари билан намуна кўрсатган, 
фидойи, садоқатли ва ватанпарвар номзодлар 
тайинланади.

12. Бандлик ва меҳнат муносабатлари вазир-
лиги Ўзбекистон касаба уюшмалари Федерация-
си Кенгаши, Қорақалпоғистон Республикаси Ва-
зирлар Кенгаши, вилоятлар ва Тошкент шаҳар 
ҳокимликлари билан биргаликда штат бирлик-
лари қисқартирилган ходимларнинг иш билан 
таъминланиши чораларини кўрсин.

13. Ўзбекистон Республикаси Президенти 
ҳузуридаги Давлат хизматини ривожлантириш 
агентлиги:

иш фаолияти натижаларига кўра Етакчилар-
ни Миллий кадрлар захирасига киритсин, бун-
да ушбу Етакчилар танловсиз тўғридан-тўғри 
юқори лавозимларга ўтказилиши мумкин;

икки йиллик меҳнат фаолияти натижала-
рига кўра Етакчиларнинг лавозимини ошириш 
юзасидан вазирлик ва идоралар, шунингдек, 
 Қорақалпоғистон Республикаси Вазирлар Кенга-
ши, вилоятлар ва Тошкент шаҳар ҳокимликлари-
га таклиф киритсин;

Ўзбекистон Республикаси Президенти ҳузу-
ридаги Давлат бошқаруви академияси ва Ёшлар 
ишлари агентлиги билан биргаликда 2022 йил 
1 мартга қадар Етакчилар учун янги жорий эти-
лаётган тизимнинг туб моҳияти ва самарали 
фаолият кўрсатишини таъминлаш бўйича ўқув 
семинарларини ташкил этсин.

Ўқув семинарларини ташкил этиш билан 
боғлиқ харажатлар Ўзбекистон Республикаси 
Президенти ҳузуридаги Давлат хизматини ри-
вожлантириш агентлиги қошидаги Давлат хиз-
матини ривожлантиришни қўллаб-қувватлаш 
жамғармаси маблағлари ҳисобидан қопланиши 
белгилансин.

Қорақалпоғистон Республикаси Вазир-
лар Кенгаши, вилоятлар ва Тошкент шаҳар 
ҳокимлик лари зиммасига ўқув семинарларини 
ўтказиш билан боғлиқ ташкилий масалаларни 
ҳал этиш вазифаси юклансин.

14. Етакчининг ойлик иш ҳақи миқдори у би-
риктирилган маҳалладаги хонадонлар сонига 
мутаносиб равишда қуйидагича белгилансин:

хонадонлар сони 500 тагача бўлган маҳалла-
да — меҳнатга ҳақ тўлашнинг энг кам миқдори-
нинг 5 баравари миқдорида;

хонадонлар сони 501 тадан 1 000 тагача бўл-
ган маҳаллада — меҳнатга ҳақ тўлашнинг энг 
кам миқдорининг 5,5 баравари миқдорида;

хонадонлар сони 1 000 тадан ортиқ бўлган 
маҳаллада — меҳнатга ҳақ тўлашнинг энг кам 
миқдорининг 6 баравари миқдорида.

Ёшлар ишлари агентлигига фаолият самара-
дорлиги кўрсаткичларидан келиб чиқиб, Етакчи-
ларни ҳар чорак якуни бўйича ойлик иш ҳақи-
нинг 50 фоизигача миқдорда мукофотлаш 
ҳуқуқи берилсин.

15. Белгилансинки:
бошқа ҳудудлардан келиб ўз фаолиятини олиб 

бораётган Етакчи учун базавий ҳисоблаш миқ-
дорининг икки бараваригача бўлган миқдорда 
турар жой ижара тўлови қоплаб берилади;

йил якуни бўйича ўзига бириктирилган ҳу-
дудда юқори натижаларга эришган Етакчилар-
га ипотека кредити асосида сотиб олинаётган 
уй-жой қийматининг 50 фоизи миқдорида, би-
роқ Ўзбекистон Республикаси Президентининг  
2021 йил 9 декабрдаги ПФ-33-сон фармонига 
мувофиқ белгиланадиган уй-жой ҳисобланган 
қийматининг 50 фоизидан юқори бўлмаган миқ-
дорда субсидия берилади;

ушбу қарорнинг 7-банди иккинчи хатбошиси, 
14-банди ва ушбу банднинг иккинчи ва учинчи хат-
бошиларида назарда тутилган тадбирларнинг мо-
лиялаштирилиши белгиланган тартибда Давлат 
бюджети ҳисобидан амалга оширилади;

Етакчи лавозимига ишга қабул қилинган шахс-
ларнинг ҳарбий ва махсус унвонлари сақлаб 
қолинади, Етакчи лавозимидаги иш стажи нав-
батдаги ҳарбий ва махсус унвонлар олишда ҳи-
собга олинади, шунингдек, уларга олдинги иш 
жойига қайтганида қонунчиликда белгиланган 
барча имтиёзлар татбиқ этилади;

қонунчилик ҳужжатларига мувофиқ кадрлар-
нинг амалдаги захирасини шакллантириш вако-
латига эга бўлган вазирлик ва идоралар Етакчи 
лавозимига ишга қабул қилинган ходимларини 
кадрларнинг амалдаги захирасига киритиб 
сафарбар қилади.

16. Ёшлар ишлари агентлиги Ахборот техноло-
гиялари ва коммуникацияларини ривожлантириш 
вазирлиги, Ўзбекистон Республикаси Президенти 
ҳузуридаги Давлат хизматини ривожлантириш 
агентлиги билан биргаликда бир ой муддатда 
Ёшлар ишлари агентлигига ажратилган бюджет 

маблағлари ҳисобидан ҳар бир Етакчининг иш 
фаолиятини тўлиқ рақамлаштирсин ҳамда қу-
йидаги йўналишларни назарда тутувчи электрон 
рейтинг тизимини (KPI) жорий этсин:

маҳаллада ёшларнинг бўш вақтини мазмунли 
ташкил этиш, маданий-маърифий ва спорт тад-
бирларини кунлик амалга ошириш ҳолати;

тадбирларда маҳалладаги ёшларни тўлиқ 
қамраб олинганлик даражаси;

“Ёшлар баланси”ни шакллантириш, “Ёшлар 
дафтари” ва “Ёшлар портали” электрон плат-
формаларини рақамлаштириш даражаси;

хорижда юрган маҳалла ёшлари билан яқин-
дан алоқанинг йўлга қўйилганлиги.

17. Қорақалпоғистон Республикаси Вазир-
лар Кенгаши, вилоятлар ва Тошкент шаҳар 
ҳокимлик лари 2022 йил 1 мартга қадар:

Етакчилар учун қулай шароитга эга бўлган 
хизмат хоналарини ажратсин ва уларни мод-
дий-техник жиҳозлар (мебель, компьютер тўп-
лами, алоқа, Интернет ва бошқалар) билан таъ-
минласин;

маҳаллий бюджет маблағлари ва қонунчилик 
ҳужжатлари билан тақиқланмаган бошқа манба-
лар ҳисобидан Етакчиларни “Ёшлар дафтари” 
ва “Ёшлар портали” электрон платформаларига 
уланган, масофадан туриб ҳисоботлар тақдим 
этиш ҳамда видеоконференцалоқа шаклида 
йиғилишларда иштирок этиш имконини берувчи 
планшетлар билан таъминласин.

Ёшлар ишлари агентлиги ҳамда Ахборот тех-
нологиялари ва коммуникацияларини ривожлан-
тириш вазирлиги икки ой муддатда планшетлар-
да фойдаланиладиган дастурий таъминотни 
ишлаб чиқсин ва Етакчиларга тақдим этсин.

18. Молия вазирлиги ушбу қарор билан ажра-
тилиши лозим бўлган маблағлар Ўзбекистон 
Рес публикаси республика бюджетининг қўшим-
ча даромад ва иқтисод қилинадиган маблағлари 
доирасида ажратилишини таъминласин.

19. Маҳаллаларда ёшлар билан ишлаш 
масалаларини мувофиқлаштириш бўйича 
республика комиссияси 2-иловага мувофиқ 
таркибда ташкил этилсин ва унинг асосий вази-
фалари этиб қуйидагилар белгилансин:

Етакчиларнинг фаолиятини самарали ташкил 
этиш, уларга ўз вазифаларини лозим даражада 
амалга ошириши учун услубий кўмаклашиш;

маҳаллаларда ёшлар билан ишлашнинг ях-
лит вертикал “маҳалла — туман — вилоят — 
республика” бошқарув тизимини яратиш бўйи-
ча ишлар самарадорлигини назорат қилиш;

Етакчилар фаолиятида вужудга келадиган 
муаммоларни ҳал қилиш юзасидан идоралар-
аро ҳамкорликни таъминлаш.

20. Ёшлар ишлари агентлиги:
икки ҳафта муддатда Етакчининг асосий ва-

зифалари, функциялари, ҳуқуқлари, ваколатла-
ри ва жавобгарлигини белгилаш бўйича намуна-
вий низомни тасдиқласин;

ҳар ҳафтада ҳокимлар ва Етакчилар ишти-
рокида маҳаллаларда амалга оширилаётган 
ишларни муҳокама қилиб борсин;

Етакчилар фаолиятининг самарали ташкил 
этилишини таъминлаш мақсадида ҳар ҳафтада 
ҳудудларга чиқиб, маҳаллабай ишлаш тизими 
асосида амалга оширилаётган ишларни жойида 
ўрганиб борсин;

ҳар ойда амалга оширилган ишлар натижала-
ри тўғрисида Маҳаллаларда ёшлар билан ишлаш 
масалаларини мувофиқлаштириш бўйича респуб-
лика комиссиясига ахборот киритиб борсин;

икки ой муддатда манфаатдор вазирлик ва 
идоралар билан биргаликда қонунчилик ҳужжат-
ларига мазкур қарордан келиб чиқадиган ўзгар-
тириш ва қўшимчалар тўғрисида таклифларни 
Вазирлар Маҳкамасига киритсин.

21. Етакчиларни уларнинг вазифа ва фаоли-
ят йўналишлари билан боғлиқ бўлмаган йиғи-
лиш ва бошқа тадбирларга жалб қилиш, улар-
нинг фаолиятига асоссиз аралашиш, тааллуқли 
бўлмаган вазифаларни юклаш тақиқлансин.

22. Қорақалпоғистон Республикаси Вазирлар 
Кенгаши, вилоятлар, Тошкент шаҳар ҳокимлик-
лари Қорақалпоғистон Республикаси бюджети, 
вилоятлар ва Тошкент шаҳар, шунингдек, ту-
манлар (шаҳарлар) маҳаллий бюджетларида 
шаклланган қўшимча манбаларнинг камида 
15 фоизи миқдорида маблағларни ҳар чоракда 
“Ёшлар дафтари”га киритилган ёшларни қўл-
лаб-қувватлаш жамғармасига ажратилишини 
қатъий таъминлаб борсин.

23. Ўзбекистон Республикаси Президенти-
нинг айрим қарорларига 3-иловага мувофиқ ўз-
гартиришлар киритилсин.

24. Мазкур қарор ижросини самарали таш-
кил қилишга масъул ва шахсий жавобгар этиб 
Маҳаллаларда ёшлар билан ишлаш масала-
ларини мувофиқлаштириш бўйича республи-
ка комиссияси раиси К.К.Куранбаев, Ёшлар 
ишлари агентлиги директори А.З.Саъдуллаев, 
Қорақалпоғистон Республикаси Вазирлар 
Кенгаши Раиси, вилоятлар ва Тошкент шаҳар 
ҳокимлари белгилансин.

Қарор ижросини муҳокама қилиб бориш, 
ижро учун масъул ташкилотлар фаолиятини му-
вофиқлаштириш ва назорат қилиш Ўзбекистон 
Республикасининг Бош вазири А.Н.Арипов ва 
Ўзбекистон Республикаси Президенти Админи-
страцияси раҳбари З.Ш.Низомиддинов зимма-
сига юклансин.

Амалга оширилаётган чора-тадбирлар тўғри-
сида ҳар олти ойда Ўзбекистон Республикаси 
Президентига ахборот киритиб борилсин.

ўзбекистон республикаси
           президенти                              Ш. мирзиёеВ

Тошкент шаҳри, 
2022 йил 19 январь

Хоразм вилояти марказида Жалолиддин 
Мангубердининг маҳобатли ҳайкали қад рост-
лаётгани қалбимизда фахр туйғусини янада 
жўшқинлантирди. Давлатимиз раҳбари ташаб-
буси билан Жалолиддин Мангуберди ҳайкали-
нинг Урганч шаҳрининг марказида жойлашти-
рилиши шаҳарга кўрк бериши билан бирга, 
ёшларда Ватанга муҳаббат, юртга садоқат туй-
ғусини уйғотувчи рамзий ифода вазифасини 
ўташи шубҳасиз. Президентимиз Урганч шаҳри-
да қад ростлаётган Жалолиддин Мангуберди 
мажмуасининг аҳамияти ҳақида “Бу ер билим, 
маънавият, ғурур маскани бўлиши керак. 
Келганлар айланиб, ҳордиқ чиқариши билан 
бирга, Мангуберди бобомиз ҳаётини яққол 
тасаввур қилиши, бундан руҳ олиши керак”, 
деган эди.

Бу сўзлар бежиз айтилган эмас, албат-
та. Жалолиддин Мангубердининг жасоратга 
тўла ҳаёти, босқинчиларга қарши олиб бор-
ган мардонавор кураши, метин иродаси, буюк 
саркардалик истеъдоди нафақат ўзбек халқи, 
туркийлар дунёси, ислом олами, балки жаҳон 
халқлари учун Ватанни қандай севишнинг яққол 
тимсолидир. Зеро, Президентимиз Шавкат 
Мирзиёев Халқ депутатлари Хоразм вилояти 
кенгашининг навбатдан ташқари сессиясидаги 
нутқида таъкидлаганидек: “...енгилмас сар-
карда, Ватан ҳимоячиси, миллий қаҳрамон 
Жалолиддин Мангубердининг она юртимиз 
озодлиги йўлида кўрсатган беқиёс жасорати 
ва матонати, мана, орадан неча асрлар ўтса 

ВатанпарВарлик руҳи

“Ким юртдан ёвни ¯увса, мендурман ªшал...”

икром абдуллаеВ,
Хоразм маъмун академияси 
раиси

ҳамки, халқимиз учун буюк ибрат намунаси 
бўлиб келмоқда”.      

Жалолиддин Мангуберди жасорати ёш ав-
лодни ватанпарварликнинг юксак намунаси си-
фатида юрт тақдири учун доим дахлдорликка 
чорлаб туради. Шу замин фарзандининг қаҳра-
монлиги, эрк ва озодлиги йўлидаги курашлари 
барчани мустақилликни асрашга, тинч ҳамда 
осойишталикнинг қадрига етишга ундайди, 
юрт ҳимоячиси фаолиятини ўрганишда ва ёш 
авлодни ватанпарварлик руҳида тарбиялашда 
катта аҳамиятга эга.

Сўнги хоразмшоҳ Жалолиддин Мангубер-
ди шахсияти, фаолияти ва ҳарбий истеъдоди 
барча даврларда давлат арбоблари, саркарда-
лар ва оддий халқ учун қизиқарли бўлиб кел-
ган. Султон Жалолиддин хизматига ўз ҳаётини 
бағишлаган, унинг сўнги 7 йили мобайнида дои-
мий ҳамроҳи бўлган, Султон вафотидан сўнг, 
унинг ҳаёт йўлини тасвирловчи асар ёзган ва 
унда Султонга хос бўлган довюраклик, адолат-
лилик, камтаринлик фазилатларини, бизнинг 
назаримизда, ҳаққоний кўрсата олган аллома 
Шиҳобиддин Муҳаммад ан-Насавий унинг ва-
фотидан сўнг ўз ҳукмдори тўғрисида шундай 
таъриф беради: “Жалолиддин 1198 йил Алоуд-
дин Муҳаммад ва унинг канизаги Ойчечакдан 
туғилган. У буғдойранг, ўрта бўйли, туркий қиё-
фали ва туркийча гапирадиган киши эди. Шу 
билан бирга, у форсийда ҳам сўзлаша оларди. 
Унинг мардлиги, жасурлигига келсак, юқорида 
ҳикоя қилганим жанглардаги фао лиятини эслаб 
ўтиш кифоя қилади. У шерлар орасида энг зўр 
арслон эди, довюрак чавандоз, лашкар ораси-
да энг ботири бўлса-да ҳалим, мулойим инсон 
эди. У ниҳоятда жиддий, камгап, кулиш ўрнига, 
фақат жилмайиб қўярди, адолатни хуш кўрар-
ди...”.

Насавий, гарчи воқеа-ҳодисаларни  
Хоразмшоҳлар томонида туриб, ватанпар-
вар муаллиф нигоҳи билан ёритган бўл-
са-да, унинг услубида аниқлик ва танқидий 
нуқтаи назар устунлик қилади. Зеро, у ушбу 
асарини Жалолиддиннинг вафотидан ўн 
йилдан кейин ёзган, яъни Хоразмшоҳлар 
сулоласи тамом бўлгандан кейин ушбу та-
рихни саҳифаларга битган. Шу маънода, у 
бу жараёнда хушомад, мадҳ ва муболаға-
лардан узоқ бўлган, дея оламиз. Насавий 
гарчи таниқли тарихчи бўлмаса ҳам, ўша 
даврнинг бошқа тарихчилари кўра олмаган 
ҳақиқатни теран илғай олган ва ўз асарида 
уни далиллар асосида холис акс эттириш-
га эришган. Насавий асарида Жалолиддин 
мард, жасур жангчи, олижаноб ҳукмдор, 
илм-фан ҳомийси сифатида гавдаланган. 
Таҳликали вазият туғилган ҳолларда султон 
шиддат билан душман устига бостириб бо-
риб, жангчиларини руҳлантирган. Душман-
нинг номдор, кучли полвонлари билан ҳам 
яккама-якка жанг қилишдан чўчимаган.

Насавийдан бошқа муаррихларнинг ҳи-
коя қилишича, гуржилар билан бўлган жанг 
олдидан икки қўшин кўз ўнгида Жалолиддин 
жуссасининг нисбатан кичиклигига қарамай, 
яккама-якка олишувда девқомат бир гуржи 
паҳлавонини, сўнг унинг уч ўғлини, кейин яна 
бир душман аскарини ўлдиради. Бундан унинг 
жангчилари ниҳоятда руҳланади.

Насавийнинг гувоҳлик беришича, вақтининг 
ниҳоятда тиғизлигига қарамай, у олимлар би-
лан учрашишга имкон топган. Жалолиддин бир 
рамазон ойида Табризда “ўттизта уламони ном-
ма-ном танлаб, ваъз ўқишга тайинлади. Улар-
дан ҳар бири бир кундан ваъз ўқирди, бу пайт-
да султон минбар яқинидаги тахтида ўтирарди. 
Ваъз ўқиш асносида ҳақиқатни айтганларга 
миннатдорлик билдирар, аксинча, ўзини ҳаддан 
ошиқ мақтаб, ҳақиқатни хаспўшлайдиганларга 
танбеҳ берарди.

Насавийнинг асарида султоннинг халқпар-
вар, адолатпеша, бағрикенг ва кечиримли бўл-
ганини кўрсатувчи мисоллар бисёр. Жумладан, 
Жалолиддин Табриз ва унинг атрофи аҳолиси 

қийин аҳволда қолганини кўриб, халқни уч йил-
лик хирождан озод этади, одамларни нон, от-
ларни ем билан таъминлаш имконияти йўқлиги-
ни билгач, Шарафулмулкнинг дон сақланадиган 
омборларини очишга буйруқ беради, бу ердаги 
донни новвойхона ва отхоналарга беришни 
 буюради.

Жалолиддин Хоразмшоҳ озодлик кура-
шининг яловбардори бўлди, тўхтовсиз ўтган 
кураш йилларида уддабурон ташкилотчи, 
атоқли саркарда ва улкан давлат арбоби си-
фатида ўзини кўрсатди. У қисқа вақт ичида Хо-
размшоҳлар империясининг жануби ғарбида, 
Эрон, Хуросон, Озарбайжон, Ироқ ҳудудида 
давлатни тиклади, қўшин бошини бирлаштир-
ди, бутун билими, кучини Ватан мудофаасига 
қаратди ва бу йўлда катта муваффақиятларга 
эришди ҳам. Бироқ пировардида, ислом дав-
латлари ҳукмдорларининг калтабинлиги, ички 
зиддиятлар, амалдорларининг сотқинлиги 
оқибатида Жалолиддин мўғулларга қарши ку-
рашда енгилди ва 1231 йил августида шаҳид 
кетди.

Султон Жалолиддин Мангуберди ҳаёти ва 
фаолиятига оид манбалар ичида қимматли-
лиги жиҳатдан Ибн ал-Асирнинг “Ал-комил 
 фит-тарих”, Жувайнийнинг “Тарихи жаҳон-
кушо”, Рашидиддин Фазлуллоҳнинг “Жомеъ 
ат-таворих”, Жузжонийнинг “Табақоти Носи-
рий”, Мирзо Улуғбекнинг “Тарихи арбаъ улус” 
ва Мирхонднинг “Равзат ус-Сафо” асарлари 
алоҳида ўрин тутади. Айниқса, Жувайний, Улуғ-
бек ва Мирхонд лар Жалолиддин Мангубердига 
жуда юқори баҳо берган.

Ўрта асрларнинг шу каби кўплаб машҳур му-
аррихлари бу мард аждодимиз ҳақида махсус 
асарлар ёзган, тарихларда жасоратини мадҳ 
этишган. Хонлар, султонлар, амирлар унинг 
савқулжайш (стратегия) ва тарбиятулжайш 
(ҳарбий усул, тактика)ларини ўз қўшинларида 
қўллашга ҳаракат қилишган, ҳарбий академия-
ларда унинг жанг усуллари алоҳида ўрганил-
ган. Бу саркарданинг қаҳрамонлигига барча 
ҳукмдорлар ҳавас қилган. 

Мўғул босқинчиларига қарши курашда мисл-
сиз қаҳрамонликлар кўрсатганида султон жуда 
ёш эди. Сиёсат майдонидаги фаолияти 20-33 
ёшлардаги даврига тўғри келади.

Бугун Хоразм Маъмун академияси олимлари 
Жалолиддин Мангуберди ҳаёт йўлини холис, 
ҳаққоний ва мукаммал ёритиш, уни ёш авлодга 
ўргатиш, шу асосда ёшларни ватанпарварлик, 
мардлик ва юртга муҳаббат руҳида тарбия-
лашда алоҳида жонбозлик кўрсатиб келмоқда. 
Хусусан, Хоразм Маъмун академиясида грант 
лойиҳаси доирасида нашр қилинган Қ.Маша-
риповнинг “Жалолиддин Мангуберди — буюк 
ватанпарвар саркарда” номли йирик моногра-
фияси чоп этилди. 

Хулоса ўрнида шуни таъкидлаш лозим-
ки, Жалолиддин Мангубердининг бетакрор 
шахсия ти, ибратли ҳаёт йўли ва фаолияти 
ёшларни ватанпарварлик руҳида тарбиялашда 
нечоғлиқ муҳимлигини кўрсатади. Унинг тари-
хий сиймоси, Ватанни ҳимоя қилиш йўлидаги 
ўчмас жасорати ва бой мероси халқимиз, ай-
ниқса, замонамиз ёшларига юксак намуна бў-
либ хизмат қилади. 

Дарҳақиқат, бугун халқимиз тинчликнинг 
нақадар улуғ неъмат бўлиб, уни таъминлаш 
ва сақлашда Ватан ҳимоячиларининг ўрни 
беқиёс эканлигини дунёда, минтақамизда 
кечаётган воқеалар мисолида яхши англаб 
турибди. Бугун турли маънавий таҳдидлар 
кучайган замонда яшаяпмиз. Бу даврда тарих 
ва бугунги кун тажрибаларидан сабоқ олиб, 
жаҳолатга қарши маърифат билан қуроллан-
ган ҳолда, юртимиз тинчлиги ва равнақига бир 
тану бир жон бўлиб ҳисса қўшишга интилиши-
миз зарур. Зеро, ватанпарварлик ҳар бир дав-
лат ҳаётининг маънавий асоси ҳисобланади 
ва жамиятни ҳар томонлама ривожлантириш 
борасида энг муҳим сафарбар этувчи куч си-
фатида хизмат қилади.

Бугун Хоразм маъмун академияси олимлари Жалолиддин 
мангуБерди ҳаёт йўлини Холис, ҳаққоний ва мукаммал ёритиш, 
уни ёш авлодга ўргатиш, шу асосда ёшларни ватанпарварлик, 
мардлик ва юртга муҳаББат руҳида тарБиялашда алоҳида 
ЖонБозлик кўрсатиБ келмоқда. Хусусан, Хоразм маъмун 
академиясида грант лойиҳаси доирасида нашр қилинган 
қ.машариповнинг “Жалолиддин мангуБерди — Буюк 
ватанпарвар саркарда” номли йирик монографияси чоп этилди.

 Сўнгги йилларда бу борада кенг қамровли 
ишлар амалга оширилмоқда. Жамиятимиз-
да кечаётган ислоҳотларда барча аҳолининг 
фаол иштирокини таъминлаш, ҳар бир иш, ҳар 
бир лойиҳани халқ билан бамаслаҳат амалга 
ошириш давлат идоралари фаолиятининг бош 
мезонига айланди. Айниқса, “маҳаллабай”,  
“хонадонбай” ишлаш тизими натижасида аҳоли 
орасига, оилаларга чуқур кириб борилиб, жой-
лардаги муаммолар ўз вақтида бартараф эти-
лаётгани туфайли одамларнинг мушкули осон 
бўлмоқда, рўзғорига барака киряпти.

Ушбу йўналишда амалга оширилган фаол 
ислоҳотлар, тадбиркорликни ривожлантириш 
ва маҳаллабай ишлаш натижасида ўтган йили 
мамлакатимизда ялпи ички маҳсулот 7,4 фоиз-
га ўсди. Ҳудудларда 100 мингта янги тадбиркор 
иш бошлади. Ўзини ўзи банд қилганлар сони 
700 мингга кўпайиб, 1,2 миллионга етди.

Жорий йилда ҳам бу борадаги хайрли ишлар 
изчил давом эттирилмоқда. Давлатимиз раҳба-

ри ташаббуси билан  маҳаллабай ишлашнинг 
янги тизимини йўлга қўйиш ва аҳоли бандлиги-
ни таъминлаш мақсадида янги йилдан барча 
маҳаллаларда ҳоким ёрдамчилари иш бошла-
ди. Ушбу тизимга масъул бўлган Маҳаллабай 
ишлаш ва тадбиркорликни ривожлантириш 
агентлиги фаолияти йўлга қўйилди.

 Ҳозирги кунда Жиззах вилоятидаги 299 та 
фуқаролар йиғинида ҳам иш ана шундай янги-
ча руҳда давом этмоқда. Ҳоким ёрдамчилари 
оилаларда тадбиркорликни ривожлантириш, 
ҳудуднинг ўсиш нуқталарини топиш бўйича 
хонадонма-хонадон юриб, ўрганиш олиб бор-

моқда. Маҳалла раислари эса уларга яқиндан 
кўмак бериш баробарида оилалардаги маъна-
вий муҳитни мустаҳкамлаш, миллий қадрият  
ва анъаналаримизни эъзозлашга алоҳида 
эътибор қаратаётир. Маҳалла ва оилани қўл-
лаб-қувватлаш бошқармасидаги хотин-қизлар 
билан ишловчи масъуллар ва Ёшлар ишлари 
агентлигининг жойлардаги вакиллари маҳал-
лаларга тушиб амалга ошираётган ишлари ҳам 
кутилган натижани бермоқда.  

Шу ўринда тўхталиб ўтиш жоизки, ўтган йил 
давомида Маҳалла ва оилани қўллаб-қувватлаш 
бошқармасига жисмоний ва юридик шахс лардан 
10 минг 500 дан ортиқ ёзма, оғзаки ва электрон 
мурожаатлар тушди. Айрим жойларда тизимли 
муаммолар бартараф этилмаётгани, жисмоний ва 
юридик шахсларнинг мурожаатларини ўз вақтида 
қонуний кўриб чиқишга юзаки ёндашилаётгани 
сабабли вилоят ҳокимлигига баъзи масалалар 
бўйича тушган мурожаатлар сони юқорилигича 
қолмоқда. Бу каби муаммоларни жойларда са-
марали ҳал этиш, “маҳаллабай”, “фуқаробай” 
ишлаш тизимини янада такомиллаштиришда ҳо-
ким ёрдамчилари фаолияти муҳим ўрин тутади. 

Айтиш лозимки, ҳудудларда оилавий тадбир-
корлик ва кичик бизнесни ривожлантириш, маҳал-
лаларнинг “ўсиш нуқталари”ни аниқлаш орқали 
аҳоли даромадини ошириш мақсадида йўлга  

қўйилаётган мазкур тизим ҳаётийлиги билан катта 
аҳамиятга эга. Ҳоким ёрдамчилари фаолиятини 
маҳалланинг ихтисослашуви ва “ўсиш нуқталари”-
дан келиб чиққан ҳолда, оилавий тадбиркорликни 
ривожлантириш чораларини кўриш, ишсиз аҳоли-
ни касб-ҳунарга ўқитиш, ишга жойлашиш истаги-
ни билдирган ишсизлар бандлигини таъминлаш 
ва аҳолини ўзини ўзи банд қилишга кўмаклашиш-
дан бошламоқда. Улар томонидан маҳаллани 
ижтимоий-иқтисодий ривожлантириш бўйича 
“Йўл харитаси” ишлаб чиқилмоқда. Шу асосда 
ҳар бир ҳоким ёрдамчиси ҳудуд аҳолиси билан  
учрашиб, уларни қийнаб келаётган тизимли 
 муаммоларни тегишли мутасадди ташкилотлар 
билан биргаликда бартараф этади. 

Оилавий тадбиркорлик дастурлари дои-
расида ҳар бир  хонадон,  янги ташкил этила-
диган тадбиркорлик субъектига молия вий кўмак 
бериш учун ажратилган кредит ресурслари ҳо-
ким ёрдамчилари ихтиёри ва назоратидадир. 
Маҳаллага ушбу дастурга асосан ажратилган 
маблағлар ҳисобидан эҳтиёжманд оилаларга 
субсидия бериш орқали томорқасидан самара-
ли фойдаланиш, экинларни экишда кўчат, ўғит, 
иссиқхона, сув масалаларини ҳал этишга ёки 
ҳовлисида паррандачиликни йўлга қўйишга кў-
маклашилмоқда. 

Ҳоким ёрдамчиларига амалий ёрдам бериш 
мақсадида иқтисодий ташкилотлар ва тижорат 
банклари раҳбарлари бириктирилди. Бу маҳалла 
муаммоларини эрта аниқлаш ва ечим топишда 
катта имкониятлар яратиб беради. Банд ликка 
кўмаклашиш жамғармасидан ишсизлар учун 
асбоб-ускуналар ва мини технологиялар харид 
қилиш, ҳақ тўланадиган жамоат ишларига фуқа-
роларни жалб этиш учун бериладиган субсидия-
ни тақсимлаш, ижтимоий шартномаларни имзо-
лаш ҳамда уларнинг шартлари бажарилишини 
таъминлаш каби ишлар ҳам ҳоким ёрдамчисидан 
иқтисодий малака ва ҳаётий тажриба бўлишини 
тақозо этади. Шу жиҳатлар эътиборга олиниб, ҳо-
ким ёрдамчилари икки ой давомида янги тизим 
асосида ишлаш бўйича ўқитилди. 

Бир сўз билан айтганда, бугун мамлакати-
мизда кечаётган янгиланиш ва ислоҳотлар энди 
ҳар бир маҳалла, оилада ўз аксини намоён  
этади. Эндиликда бир инсонни, бир оилани ёки 
бир маҳаллани қийнаётган муаммо бутун жами-
ят, мамлакат даражасидаги  вазифага айлана-
ди. Ва табиийки, бу хайрли ташаббуслар халқи-
миз, айниқса, ёшларимизнинг дунёқарашида 
туб ўзгариш ясайди. Юртимизда яратувчилик, 
бунёдкорлик ишларини янада кучайтириши 
шубҳасиз. 

“маҳаллабаЙ” иШлаШ тизими амалда

¥ОКИМ ЁРДАМЧИЛАРИ:
мамлаКатимизда Кечаётган янгиланиш 
ва ислО²Отларнинг асОсий иЖрОчиси

назира муХтороВа,
Жиззах вилояти ҳокими 
ўринбосари, 
маҳалла ва оилани қўллаб-
қувватлаш бошқармаси бошлиғи,
олий мажлис сенати аъзоси

ҳоким ёрдамчилари оилаларда тадБиркорликни 
ривоЖлантириш, ҳудуднинг ўсиш нуқталарини 
топиш Бўйича Хонадонма-Хонадон юриБ, ўрганиш 
олиБ Бормоқда. маҳалла раислари эса уларга 
яқиндан кўмак Бериш БароБарида оилалардаги 
маънавий муҳитни мустаҳкамлаш, миллий қадрият 
ва анъаналаримизни эъзозлашга алоҳида эътиБор 
қаратаётир. 

Янги рақамли тизим

тадбиркорлар ҳуқуқи

Ушбу сўзлар моҳиятига назар ташлайдиган 
бўлсак, гап замонавий талаб ва таклиф тизимини 
ташкил этиш хусусида кетяпти. Бинобарин, қарор-
да Қишлоқ хўжалиги вазирлигига Ветеринария ва 
чорвачиликни ривожлантириш давлат қўмитаси, 
“Ҳунарманд”, “Ўзтўқимачиликсаноат”, “Ўзчарм-
саноат”, “Ўзбекбалиқсаноат”, “Паррандасаноат”, 
“Ўзбекистон асаларичилари”, “Лимон етишти-
рувчилар ва экспорт қилувчилар” уюшмалари ва 
бошқа тегишли идоралар билан биргаликда мар-
кетплейс тизимида таъминотчи корхоналар ўрта-
сида рақобат муҳитини шакллантириш, таклиф 
этилаётган товар ва хизматларнинг муқобил 
нархда ва сифатли етказиб берилишини таъмин-
лаш мақсадида уларнинг ишончли (намунали) 
таъминотчи корхоналар томонидан киритиб бо-
рилишини, асбоб-ускуналар ва кўрсатилаётган 
хизматлар тури ҳамда қувватлари етарлича бў-
лишини таъминлаш тавсия этилган.

Маркетплейс изоҳига 
тўхталадиган бўлсак, инг-
лизчадан ўзбекчага ўгирилганда 
“савдо майдончаси” деган 
маънони беради. Мазкур 
майдонча сотувчи, турли 
хил усталар, ижарачи ва 
ишлаб чиқарувчиларга 
тўлов қобилиятига эга 
бўлган маконни топишга 
кўмаклашади. Истеъмолчилар 
учун маркетплейс маъмурияти 
— ўзига хос агрегаторга 
айланиб, барча сотувчиларни 
(бренд, компания ва хусусий 
тадбиркорларни) ягона маконга 
жамлайди. Шу боис ҳам 
маркетплейсни содда тўлов 
услубли рақамли ярмаркага, 
қулай етказиб берувчи тизимга 
ва юқори хавфсизликка эга 
бўлган бозорга менгзаш мумкин. 

Бу борада илк фаолиятни 1995 йилда Amazon 
компанияси онлайн китоб савдоси билан бошлаган 
бўлса, АҚШнинг яна бир фирмаси — eBay ҳам худ-
ди шу паллада ўзининг аукцион интернет майдон-

Тадбиркорлар ҳуқуқларининг дав-
лат миқёсида ҳимоя қилинишини таъ-
минлаш, давлат органлари томонидан 
тадбиркорлар фаолиятига асоссиз 
тўсқинликларни олдини олиш мақса-
дида 2017 йилда Ўзбекистон Респуб-
ликаси Президенти ҳузуридаги Тад-
биркорлик субъектларининг ҳуқуқлари 
ва қонуний манфаатларини ҳимоя қи-
лиш бўйича вакил (Бизнес-омбудсман) 
институтининг жорий этилганлиги маз-
кур соҳада туб бурилиш ясади десак, 
муболаға бўлмайди.

Тўрт йилда тўрт мингдан 
ортиқ ҳуқуқий таъсир 
чоралари қўлланилган

Ўтган йиллар давомида Бизнес- 
омбудсманга давлат органлари, шу 
жумладан, ҳуқуқни муҳофаза қилувчи 
ва назорат идоралари томонидан тад-
биркорлик субъектларининг ҳуқуқлари 
ҳамда қонуний манфаатларига риоя 

часини йўлга қўяди. Орадан бир йил ўтиб, япония-
лик Хироси Микитани электрон тижорат дўконини 
очди. 1999 йилда Хитойда иш бошлаган Alibaba ин-
тернет ресурси айни кунга келиб, жаҳондаги энг йи-
рик  маркетплейсга айланди ва  компанияда айни 
пайтда 110 мингдан ортиқ одам ишлайди.

Мамлакатимизда ҳам бу соҳада турли акция-
дорлик-тижорат банклари, хусусий тадбиркорлар 
ва Zoodmall, Abad, Bulavka каби компаниялар ўз 
хизматларини таклиф этиб келяпти. Эндиликда 
улар сафига вазирлик ва акциядорлик жамиятла-
ри томонидан ташкил этилаётган электрон савдо 
майдончалари ҳам қўшилади.

“Bulavka”нинг ривожланиш масалалари бўйи-
ча директори Бекзод Ғайбуллаевнинг қайд эти-
шича, дунёда интернет савдо тез тараққий этиб 
боряпти ва унинг йиллик ўсиш ҳажми 25 фоизни 
ташкил этиши кутиляпти. 2023 йилга келиб, энг 
камида 50 фоиз онлайн-сотувчилар ушбу соҳада 
иш олиб бораётган платформалар билан ҳамкор-
ликни йўлга қўяди. Яқин истиқболда корпоратив 
маркетплейслар ташкил этилиши ва жадал та-
раққий этиши юз беради. Улар наинки ўзлари-
нинг, шу билан бирга, бошқаларнинг ҳам маҳсу-
лотини сотишга ўтади. 

Маркетплейснинг интернет-дўкондан афзал-
лигига келганда, Бекзод Ғайбуллаев тўрт жиҳатга 
урғу беради. Биринчидан, агар интернет-дўконда 
одатда бир ёки бир неча брендлар сотилса, савдо 
майдончасида кўплаб сотувчилар турли хилдаги 
товарларни тақдим этади. Маҳсулот миқдори бо-
расида чекловлар бўлмайди. Унинг фаолиятини 
худди онлайн-гипермаркетга қиёслаш мумкин.

Иккинчидан, маркетплейсларнинг логистика 
тизими яхши ривожлангани боис, кенг қамров 
билан иш олиб боради. Яна бир жиҳати, са-
лоҳиятли истеъмолчилар билан ишлашнинг 
замонавий воситаларини жорий этиб, обуна қи-
лиш, акциялар ўтказиш ва арзонлаштирилган 
маҳсулотларни тақдим этиш имкониятига эга. 
Тўртинчидан, икки томонлама келишув кафо-
латланади. Кўп ҳолларда маркетплейслар ис-
теъмолчиларни сохта ёки виж донсиз сотувчи-
лардан муҳофаза қилади, маҳсулотларнинг ўз 
вақтида ва сифатли хизмат кўрсатиш асосида 
етказишни таъминлайди. 

Қадим  шарқ  бозоридан  
замонавий  афинага  қадар...
Кулолчилик қадим-қадимдан Риштоннинг 

ташриф қоғози бўлиб келган. Яқин пайтларга 
қадар кулоллар ўз уйларида, устахоналарда 

ишлашган. Улар оғир шароитда меҳнат қилишла-
рига қарамай, аждодлар анъанасини муносиб 
давом эттирган ҳолда, ноёб кулолчилик буюмла-
рини яратиб келган.  

Президентимизнинг 2017 йил 17 ноябрдаги 
фармонидан кейин ҳунармандчиликни ривожлан-
тириш ва ушбу касб соҳиблари учун имкониятлар 
тубдан яхшиланди. Риштоннинг ўзида 20 та икки 
қаватли кулоллар хонадони қурилди, уларнинг 
биринчи қаватида устахона ва савдо дўкони жой-
лашган, иккинчисида оиланинг ўзи яшайди. Хона-
донларда 6 ўринли меҳмонхона ҳам мавжуд. Чет 
эллик сайёҳлар бу ерда яшаб, кулолларнинг иши 
билан танишиши мумкин.

Бунёд этилган Ҳунармандлар маркази замо-
навий имкониятлари билан ажралиб туради. Бу 
ерда 250 га яқин иш ўрни яратилган бўлиб, ку-

лолчилик маҳсулотлари Бирлашган Араб Амир-
ликлари, Чехия, Туркия, Россия, Озарбайжон, 
Қозоғистон, Қирғизистон, Тожикистон каби дав-
латларга экспорт қилиняпти.

Президентимиз ўтган йили марказ фаолияти 
билан танишиши чоғида кулолларга айланма 
маблағ ва имтиёзлар бериш, бошқа ҳудудлари-
мизда дўконлар очишига кўмаклашиш, хорижда 
кўргазма-савдо расталари ташкил этиш бўйича 
кўрсатмалар берди. Бу вазифалар ўз ижросини 
топиб боряпти. Буни кулоллар сулоласининг ва-
кили, Ўзбекистон халқ устаси Набижон Қодиров 
фарзандларининг оилавий корхонаси мисолида 
яққол кўзга ташланади. 

Коронавирус пандемияси бошқа ишлаб чиқа-
рувчилар қатори сопол буюмлари тайёрлайдиган 
Қодировлар оиласини ҳам ўз маҳсулотларини со-
тиш ва харидорларни топишда янги имкониятлар-
ни излашни талаб қилди. Улар аввалига Тошкент-
да, кейинчалик Москвада ўз савдо дўконларини 
очган бўлса, 2020 йилга келиб, маркетплейсни 
йўлга қўйишга бел боғлашди. 

— Бу тизим, айниқса, истеъмолчилар учун 
жуда қулай: харид учун вақт йўқотмайди, уйида 
ўтириб буюртма беради ва товарнинг ўзи хона-

донига келтирилади, — дейди Шоҳиджон Қоди-
ров. — Мазкур имконият  фаолиятимизни тубдан 
ўзгартириб юборди ва айни кунда онлайн-плат-
форма орқали Россиянинг кўплаб ҳудудларига ўз 
маҳсулотларимизни тақдим этяпмиз.

Аниқроғи, оилавий корхона фақат ўзларининг 
эмас, риштонлик 200 дан ортиқ усталарнинг му-
аллифлик сопол буюмларини сотишга кўмак-
лашяпти. Қолаверса, бошқа маркетплейслар 
билан битим имзолаб, уларнинг платформала-
ридан фойдаланиш орқали харидорлар сонини 
кўпайтиришга ҳаракат қиляпти. Қайд этиш жоиз, 
ҳар бир муаллифлик сопол буюми ўзига хос 
ажойиб санъат асари ва шунинг учун ҳам унинг 
қадри баланд, харидорининг диди ҳам шунга яра-
ша юксак. Қолаверса, экологик тоза.

Маълумки, сопол буюмлар жуда нозик, улар-
ни олис масофага етказиш катта заҳматни талаб 
қилади. Шу боис, “БЕК ва РР” бренди асосида иш 
юритаётган Қодировлар оиласи ҳар бир идиш-
нинг сифатли бўлишига, бунинг учун маҳсулот-
нинг ўта пишиқ-пухта пиширилишини таъмин-
лашга, у чертилганда овози дилларни ошуфта 
этишига алоҳида аҳамият қаратади. 

Яна бир муҳим томони, бу буюмлар миллий 
ифтихоримиз ифодаси. Таҳлилларга кўра, мар-
кетплейс тизимидан фойдаланиш туфайли кор-
хонанинг савдо ҳажми ўтган йил бошидан буён 
уч баробарга ошди.

— Яқинда Грецияда ҳам савдо дўконимизни 
очдик, — дейди Шоҳиджон Қодиров, —  Ўрга-
нишларимиз бу мамлакатда ҳам табиий муал-
лифлик сопол буюмларига эҳтиёж юқорилигини 
кўрсатди. Табиийки, савдони ривожлантиришда 
маркетплейс платформаси қўл келади. Биз ҳо-
зирги кунда бу борада дунёнинг энг нуфузли 
компаниялари билан ҳам ҳамкорлик қилиш бўйи-
ча иш олиб боряпмиз. Уларнинг муҳим талабла-
ридан бири шундаки, савдо омборингизда ҳар 
бир сопол буюмидан камида минг донаси доимо 
захирада бўлиши керак. Чунки дунёнинг турли 
бурчакларидан тушган буюртмалар шу заҳоти 
амалга оширилиши зарур. Шу жиҳатнинг ўзи, 
маркетплейс тизимининг имкониятлари ниҳоят-
да кенглигини, маҳсулотларни сотиш учун чегара 
билмаслигини кўрсатади. 

Яна қандай имкониятлар 
мавжуд?

Мамлакатимиз банклари томонидан электрон 
тижорат тизимини ривожлантиришга қаратилган 
мобиль иловаларда савдо майдончалари хизма-
ти жорий қилиниб, унда масофадан туриб истеъ-
мол товарлари ва автотранспорт воситаларини 
онлайн кредит ҳисобига харид қилиш ва маҳсу-
лотларни мижозларга етказиб бериш тизимининг 
фаолияти кенгайиб боряпти.

Мутахассисларнинг фикрича, мазкур 
молия вий муассасалар келажагини мар-

абдурауф қорЖоВоВ,
иқтисодий шарҳловчи

Солиқ сиёсати либераллашуви, валюта бозори эркинлаштирилиши, электрон хизмат кўрсатиш 
кўлами ва сифати оширилиши, ортиқча бюрократик талаблар бекор қилиниши каби ислоҳотлар 
ишбилармонлик муҳитини яхшилаш сари ташланган муҳим қадамлардир. 

Бизнес-ОмБудсман ваКОлатлари КенгаймО¯да
гулжамол ШукуроВа,
бизнес-омбудсман 
девонининг етакчи 
инспектори

кетплейссиз тасаввур қилиш мушкул. Маса-
лан, бундан икки йил олдин ўз фаолиятини 
бошлаган банклардан бири замонавий тўлов 
хизматларини жорий этиш туфайли бир ярим 
миллиондан ортиқ мижозни ўзига жалб этди. 
Айни кунда унинг маркетплейс базаси ҳам то-
бора кенгайиб боряпти. 

Sello маркетплейси иш бошлаганига ҳали тўрт 
ой бўлгани йўқ. Айни пайтда унинг сайтига кир-
сангиз, 15 тоифадаги 10 000 дан ортиқ маҳсулот 
таклифлари мавжуд. Савдо майдончаси 50 дан 
ортиқ мерчантлар, яъни савдо расталари билан 
ҳамкорлик муносабатларини ўрнатган.

Бошқарувчи ҳамкор Искандар 
Юсуповнинг маълумотига 
кўра,  2022 йилнинг биринчи 
чорагига қадар 100 мингдан 
ортиқ маҳсулотни тақдим 
этиш, кейинги йил охирига 
бориб эса бу кўрсаткични 
600 мингтагача етказиш 
мўлжалланмоқда. Бу мақсадга 
эришишда логистика тизимини 
янада такомиллаштириш зарур 
бўлади. Ҳозирда компаниянинг 
юртимиз ҳудудларида ўндан 
ортиқ буюртмалар топшириш 
пункти ишлаётган бўлса, улар 
сони яқин истиқболда икки 
бараварга оширилади.

Ана шундай ривожланиш манзараларини ку-
затар экансиз, вазирлик, уюшма ва идоралар то-
монидан ташкил этилаётган савдо майдончала-
рининг истиқбол имкониятлари кенглигига амин 
бўласиз. Иш бошлаш арафасида турган Қишлоқ 
хўжалиги вазирлигининг “Маркетплейc”  электрон  
агросаноат  савдо  портали 2022 йилда фер-
мерлар, қишлоқ хўжалиги маҳсулотлари ишлаб 
чиқарувчилар, йирик кластерлар, агрологистика 
марказлари, қайта ишловчилар, майда ва йирик 
савдо тармоқлариининг савдо портали фойда-
ланувчисига айланиши кутиляпти. Агар иш бозор 
тамойиллари асосида сифатли йўлга қўйилса, 
мазкур платформанинг қамрови юз минглаб бу-
юртмачи ва харидорларни ўз атрофига жамлай 
олади.  

Маркетплейc, айниқса, молиявий хизматлар 
кам бўлган аҳоли пунктларида яшовчилар ҳамда 
чекка ҳудудларда фаолият юритаётган маҳсу-
лот ишлаб чиқарувчиларининг беминнат ёрдам-
чисига айланиши кутиляпти. Келгусида мазкур 
электрон платформа орқали экспорт шартнома-
ларини тузиш ва товарлар экспортини ривожлан-
тириш имкониятларидан ҳам оқилона фойдала-
ниш ҳам яхши самара беради. 

Мухтасар айтганда, Ўзбекистон электрон бо-
зорига кириб келган янги савдо майдончаси ҳо-
зирнинг ўзида беминнат ва тезкор дастёр сифа-
тида енг шимариб ишга киришди.

этилиши юзасидан назоратни амал-
га ошириш, маъмурий жавобгарликни 
келтириб чиқарадиган қонунчилик бу-
зилиши ҳолатлари юзасидан маъму-
рий ҳуқуқбузарликлар тўғрисида баён-
номалар тузиш ва бошқа бир қатор 
ваколатлар берилди.

Тадбиркорларнинг ҳуқуқларини  
ҳимоя қилиш бўйича вакил ўз ва-
колатларини мустақил ҳамда дав-
лат органлари, уларнинг мансабдор 
шахс ларига тобе бўлмаган тарзда 
амалга ошириши, ўз фаолиятида 

 Ўзбекистон Респуб ликаси Президен-
тига ҳисобдорлигининг белгиланиши 
тадбиркорларни қўллаб-қувват -
лашнинг давлат сиёсати даража-
сида устувор йўналишлардан бири 
эканлигидан далолат беради. 

Сўнгги тўрт йил давомида Биз-
нес-омбудсман томонидан 4300 дан 
ортиқ ҳуқуқий таъсир чоралари қўлла-
нилган. Кўрилган чора-тадбирлар на-
тижасида давлат органларининг 969 
нафар мансабдор шахслари интизо-
мий жавобгарликка, назорат қилувчи 
органларнинг 2 минг 455 нафар ман-
сабдори эса маъмурий жавобгарлик-
ка тортилди. Уларнинг 1 минг 54 та  
ноқонуний қарори бекор қилинди, 400 
нафар тадбиркорга 10 миллион дол-
лардан ортиқ маблағ ундирилди, ишби-
лармонларнинг 12 минг гектардан ортиқ 
ер участкага бўлган ҳуқуқи тикланди. 

Энди мансабдор шахсга 
нисбатан маъмурий жарима 

қўллаш мумкин!

Бироқ шиддат билан ривожлана-
ётган бугунги даврда тадбиркорларга 
нисбатан қонун бузилишига йўл қўйган 
давлат органлари мансабдорларига 

тезкорлик билан чора кўрилиши лозим. 
Чунки тадбиркорларнинг хусусий мулк 
дахлсизлиги, фаолияти эркин бўлиши, 
шу билан бирга, маъмурий ҳуқуқбузар-
ликлар тўғрисидаги ишларнинг қисқа 
вақт ичида кўриб чиқилиши ва судлар-
нинг иш ҳажми оптималлашувини таъ-
минлаш долзарб масалалардан бири-
га айланган.  

Шу мақсадда, қайд этилган муам-
моларнинг самарали ечими сифати-
да 2022 йил 11 январда Ўзбекистон 
Респуб ликасининг “Ўзбекистон Респуб-

ликаси Маъмурий жавобгарлик тўғри-
сидаги кодексининг 245 ва 2458-модда-
ларига ўзгартишлар киритиш ҳақида”ги 
қонуни қабул қилинди ва Бизнес-
омбудс манга кодекснинг бир қатор 
моддалари бўйича маъмурий ишларни 
кўриб чиқиш ваколати берилди.

Мазкур қонун орқали Бизнес-
омбудс ман  томонидан Маъмурий жа-
вобгарлик тўғридаги кодексининг 9 та 
моддаси бўйича маъмурий жавобгар-
лик тўғрисидаги ишларни кўриб чиқиш 
ва тадбиркорларнинг ҳуқуқларини буз-

ган давлат органларининг мансабдор 
шахсларига нисбатан маъмурий жари-
маларни қўллаш ҳуқуқи белгиланди.

Яъни тадбиркорларнинг мурожа-
атларини кўриб чиқиш тартибини 
бузиш, уларнинг ер участкаларини 
ноқонуний олиб қўйиш, хусусий мулк 
ҳуқуқини, текшириш тартибини бузиш, 
банклардаги ҳисоб-варақлари бўйи-
ча операцияларни қонунга хилоф ра-
вишда тўхтатиб туриш, ҳомийликка ва 
бошқа тадбирларга мажбурий жалб 
этиш, имтиёз ва преференцияларни 
қўлламаслик, ҳисоб-варақларида пул 
маблағлари мавжудлиги тўғрисидаги 
ахборотни  ва тадбиркорлардан қонун-
чиликни бузган ҳолда, ҳужжатлар та-
лаб қилиш бўйича маъмурий ишларни 
кўриб чиқиш ваколати белгиланди.

Агар Бизнес-омбудсман томонидан 
маъмурий жавобгарликка тортилган 
мансабдор шахс бу қарордан норози 
бўлса, айбни инкор этса, ишни суд то-
монидан кўриб чиқиш бўйича мурожа-
ат қилиш ҳуқуқига эга.

Хулоса ўрнида айтиш жоизки, Биз-
нес-омбудсманга мазкур ваколат бе-
рилиши бизнес эгаларининг бузилган 
ҳуқуқлари ва қонуний манфаатлари-
ни зудлик билан тиклаш, қолаверса, 
қонун ҳужжатлари ижросини янада 
мустаҳкамлаш орқали юртимизда тад-
биркорликнинг ривожланиши, аҳоли 
фаровонлигининг мустаҳкамланишига 
хизмат қилади.

тезКОр ва Беминнат дастёрИқтисодий луғатимизга кейинги пайтда кириб келган “маркетплейс” 
сўзи турли хилдаги манбаларда, шу жумладан, ҳуқуқий ҳужжатларда 
ҳам тез-тез тилга олина бошланди. Хусусан, давлатимиз раҳбарининг 
2021 йил 20 декабрдаги “Оилавий тадбиркорликни ривожлантириш 
ва аҳолининг даромад манбаини кенгайтиришга доир қўшимча чора-
тадбирлар тўғрисида”ги қарорида ажратилган кредитлар ҳисобига товар ва 
хизматларни бозор тамойиллари асосида эркин сотиб олиш ёки сотиш ягона 
электрон платформада яратилган “маркетплейс” тизими ёрдамида амалга 
оширилиши, унга ўз маҳсулот ва хизматларини сотиш бўйича таклифлар 
асбоб-ускуналар ҳамда маҳсулотлар етказиб берувчи (иш бажарувчи)  
таъминотчилар томонидан эркин жойлаштиришлари белгилаб қўйилган.

маркетплейснинг интернет-дўкондан 
афзаллигига келганда, Бекзод ҒайБуллаев 
тўрт Жиҳатга урҒу Беради. Биринчидан, агар 
интернет-дўконда одатда Бир ёки Бир неча 
Брендлар сотилса, савдо майдончасида кўплаБ 
сотувчилар турли Хилдаги товарларни тақдим 
этади. маҳсулот миқдори Борасида чекловлар 
Бўлмайди. унинг фаолиятини Худди онлайн-
гипермаркетга қиёслаш мумкин.

МАРКЕТПЛЕЙС —

Эртамиз Эгалари

дарвоқе, университет олдига қўйилган вазифаларни 
амалга оширишда чет элнинг илҒор таЖриБасидан 
фойдаланиш ҳам Жуда муҳим. қарорда Бу Жиҳатга 
алоҳида урҒу қаратилган. шу саБаБли университетда 
трансформация офиси ҳам Барпо этилади. у 
Жаҳондаги илҒор ўқитиш, илмий тадқиқот олиБ 
Бориш, теХнологияларни ўзлаштириш, илмий 
тадқиқотлар натиЖаларини ишлаБ чиқариш ҳамда 
тиЖорий ишланмага айлантириш тенденцияларини 
университетга трансфер қилиш Билан шуҒулланади.

Бугун ҳатто энг ривожланган давлат-
ларда ҳам вакцинация жараёни жадал 
олиб борилишига қарамай, коронави-
руснинг тарқалиши кўлами кундан-кун-
га кенгайиб бораётгани ҳар биримизни 
саломатлигимизга янада эътиборли бў-
лиш, карантин қоидаларига риоя этиш, 
эмланишга ундамоқда.

Шу кунларда омикрон штаммининг 
жуда тез ёйилаётгани соҳа мутахас-
сисларини яна бир бор қалқитди. Чунки 
охирги бир ҳафтада дунёда COVID-19 ни  
юқтириш ҳолати 20 фоиз ошган.

Жаҳон соғлиқни сақлаш ташкило-
ти бош директори Тедрос Гебрейесус 
 омикрон штаммидан сўнг COVID-19 
нинг янги варианти пайдо бўлиши мум-
кинлигини маълум қилди.

Мутахассислар омикрон ўртача ҳи-
собда ундан олдинги штаммлар каби 

Дунё тажрибасини кузатадиган бўл-
сак, АҚШдаги 4000 дан ортиқ универси-
тетнинг 220 таси (18 фоизи), Хитойдаги 
3000 та олий таълим муассасасининг 
100 таси (3 фоизи) илмий-тадқиқот уни-
верситети мақомига эга. Англия, Ҳин-
дистон, Жанубий Корея, Тайвань каби 
мамлакатларда ҳам илмий-тадқиқот 
университетлари сони тобора ошиб 
бормоқда.

Хўш, илмий-тадқиқот университети 
нима? Бу тушунча XIX аср охирида Гер-
манияда пайдо бўлган. Унинг асосчиси 
Вилгельм фон Гумбольдт олий таълим 
асосига “таълим ва илмий изланишлар 
бирлиги” ғояси қўйилишини ёқлаган.

1990 йиллар охирида дунёда тўртин-
чи саноат инқилоби ва рақамли техноло-
гиялар даври бошлангач, таълимни ил-
мий тадқиқотлар билан яқинлаштириш 
ёки уни инновацион технологиялар яра-
тиш билан баробар олиб бориш эҳтиёжи 
вужудга келди. Табиий, аниқ, гумани-
тар ва техника фанларини реал ишлаб 
чиқариш ҳамда ижтимоий ҳаёт билан 
чамбарчас боғлиқ ҳолда олиб бориш 
эҳтиёжи дунёда илмий-тадқиқот универ-
ситетлари концепциясининг замонавий 
талқинини ишлаб чиқишга ва олий таъ-
лимни янгича тафаккур тарзига ундади.

Айтиш лозимки, илмий-тадқиқот уни-
верситетларининг универсал модели 
йўқ. Ҳар бир мамлакатда у маҳаллий 
таълим анъаналари ва жамиятнинг 

эҳтиёжидан келиб чиққан ҳолда шакл-
ланади. Бундай муассаса таълим ва 
илм-фан синергиясини бирлаштириши 
жиҳатидан барча мамлакатлар учун 
муҳим таълим даргоҳи саналади.

Президентимизнинг мазкур қарори 
юртимизда 2017 йилдан бери таълим, 
айниқса, олий таълим тизимида амалга 
оширилаётган изчил ислоҳотларининг 
мантиқий давоми бўлди. Зотан, бунгача 
олий таълим инфраструктурасини туб-
дан яхшилаш, профессор-ўқитувчилар 
ва олимларнинг жамиятдаги обрўсини 
ошириш, жаҳондаги илғор тажрибани 
кенг ёйиш, коррупция ва масъулиятсиз-
ликка чек қўйиш, олий таълим муассаса-
ларига молиявий ва академик мустақил-
лик беришга қаратилган кўплаб фармон 
ва қарорлар таълимдаги инқирозни тўх-
татиб, кенг тараққиёт ва такомиллашув 
йўлига солиб юборганди.

Бу тарихий ҳужжатда Самарқанд дав-
лат университетининг кўп минг кишилик 
жамоаси олдига флагман университет 
сифатида Ўзбекистон олий таълим ти-
зимига маҳаллий шарт-шароитга мос, 
айни пайтда дунё стандартлари дара-
жасида таълим ва илмий тадқиқотлар 
олиб борадиган университет моделини 
яратишдек улкан вазифалар қўйилган. 

оғир кечмаса-да, бу енгил касаллик 
деган тушунча нотўғри эканини, янги 
штамм беморни шифохонага ётиш ва 
ўлим ҳолатигача олиб бориши мумкин-
лигини бот-бот таъкидламоқда. Бундай 
мураккаб паллада яна бир бор вакцина-
ция жараёнининг нечоғлиқ муҳимлиги 
кун тартибига чиқади.

Мамлакатимизга коронавирус кирга-
ни эълон қилинган кундан бошлаб унга 
қарши барча чора-тадбирлар кўриб 
келинмоқда. Халқимиз саломатлигини 
муҳофаза этиш учун барча куч ва имко-
ниятлар сафарбар этилмоқда. Асосий 
профилактика ишлари сифатида на-
фақат санитария-гигиена қоидаларига 
риоя қилиш, шу билан бирга, аҳолини 
вирусга қарши эмлаш жараёнини йўлга 
қўйишга ҳам катта эътибор қаратилди. 
Аввалбошда “Бу вирусга қарши қандай 
даво қўлланади?”, “Унга қарши қандай 
курашамиз?”, “Вакцина қачон ярати-
лади?” деган саволлар кўп бериларди. 
Ниҳоят, бу хавфли инфекцияга қарши 
дунё бўйича қатор вакциналар ишлаб 
чиқилди. Аммо бу етарли эмас эди. 
Барча мамлакатларга вакцина етказиб 
бериш қийин масала. Мамлакатимизда 
биринчилардан бўлиб аҳолини эмлаш 
ишларига катта эътибор қаратилди. 
COVAX жамғармаси орқали юртимизга 
Astra Zeneca, Moderna, Pfizer вакцина-
лари етарли миқдорда олиб келинди. 
Шу билан бирга, ZF-UZ-VAC 2001, Спут-
ник V, Sinovac сингари жами 7 турдаги 
вакцина қўлланмоқда.

Эмлаш жараёни юртимизда  
2021 йилнинг апрель ойидан бошлаб 
йўлга қўйилган. Сўнгги маълумотлар-
га кўра, COVID-19 га қарши қўлланган 
вакцина миқдори 40,9 миллион дозадан 
ошди. Биринчи доза билан эмлаш кўр-
саткичи эмланиши режалаштирилган 
қатламга нисбатан 89 фоизни, тўлиқ 
босқичларда эмланиш кўрсаткичи эса 
66,5 фоизни ташкил қилмоқда. Шу пайт-
га қадар эмланганлар орасида жиддий 
асорат кузатилмагани вакциналарнинг 
хавфсизлигига далилдир.

2026 йилгача дунё университетлари-
нинг етакчи мингталигига кириш, таъ-
лим жараёнига замонавий педагогик 
технологияларни жорий қилиш, универ-
ситет илмий-педагогик жамоаларининг 
институтлар шаклида мамлакат фани 
ва халқ хўжалигининг долзарб муам-
моларини ҳал қилишни таълим билан 
қўшиб олиб боришга сафарбар этиш, 
жаҳоннинг илғор университетлари би-
лан қўшма таълим дастурлари бўйича 
мутахассислар тайёрлашни кенг йўлга 
қўйиш Самарқанд давлат университети 
жамоасининг салоҳиятига билдирилган 
катта ишончдир.

Ана шу вазифалар қаторида универ-
ситет таркибида Агробиотехнология-
лар ва озиқ-овқат хавфсизлиги ҳамда 
Муҳандислик физикаси институтларини 
ташкил этиш ҳам турибди.

Алоҳида қайд этиш керакки,  
Самарқанд давлат университетида анъ-
анавий жиҳатдан биология, кимё, физи-
ка, математика мактаблари ривожланиб 
келган. Олий таълим муассасаси олим-
ларининг бу соҳаларда эришган илмий 
муваффақияти жаҳон илм аҳли томо-
нидан тан олинган. Энди ана шу билим-

лардан иқтисодиёт ва ишлаб чиқариш-
нинг реал муаммоларини ҳал қилишда 
фойдаланилади. Зеро, ҳеч бир универ-
ситет фундаментал фанлардаги илмий 
тадқиқотлар захирасисиз, бу фанларга 
оид билимлар базасисиз амалий ишлаб 
чиқариш муаммоларини ҳал қилишга 
кириша олмайди. Бинобарин, бугунги 
кунда атроф-муҳитнинг ифлосланиши, 
қишлоқ хўжалигида қўлланаётган кимё-
вий ўғитлар, ўсимлик ва дарахтларнинг 
генетик тузилишига киритилаётган ўз-
гаришлар туфайли вужудга келаётган 
озиқ-овқат хавфсизлиги масаласи бутун 
дунёдаги каби минтақамизнинг ҳам жид-
дий муаммосига айланди. Агробиотех-
нологиялар ва озиқ-овқат хавфсизлиги 
институти ана шу муаммоларни ҳал қи-
лиш, озиқ-овқат корхоналарида ишлаб 
чиқарилаётган маҳсулотлар сифати ва 
таркибини жиддий яхшилаш, ҳосили 
хавфсиз бўлган экин ва дарахт турла-
рини яратиш, деҳқончилик маданиятини 
жиддий юксалтириш масалалари билан 
шуғулланади. Муаммоларнинг ечими-
ни агросаноат соҳаси, фермер ҳамда 
деҳқонлар билан ҳамкорликда ишлаган 
ҳолда таклиф қилади.

Дарвоқе, озиқ-овқат маҳсулотлари-
ни ишлаб чиқариш ва экспорт қилишда 

Ўзбекистонда катта имконият мавжуд. 
Суғориладиган миллионлаб гектар 
ерда икки ва ҳатто уч марта ҳосил олиш 
мумкин. Сербарака тупроғимизда озиқ-
овқат маҳсулотлари етиштириш чина-
камига илмий асосда йўлга қўйилса, 
қанчалик улкан марраларга эришиш 
мумкинлигини тасаввур қилиш қийин-
мас. Ана шу салоҳиятни илмий асосда 
олиб бориш орқали мамлакатимиз 
минтақада ва Евроосиё материгидаги  
1 миллиарддан ортиқ аҳолига озиқ-овқат 
етказиб бериш имкониятига эга. Қарор-
да ушбу институтнинг қайси қишлоқ 
хўжалиги ва қайта ишлаш корхоналари 
ҳамда Фанлар академиясининг тегиш-
ли институтлари билан бирга ишлаши 
ҳам белгилаб қўйилган. Замонавий 
университетлар олдига қўйилган энг за-
рур талаблардан бири давлат, жамият 
эҳтиёжларидан келиб чиққан ҳолда, ҳам 
илмий, ҳам ижтимоий-иқтисодий маса-
лаларни ҳал қилишдир. Шу сабабли ҳо-
зирданоқ Самарқанд давлат универси-
тетида минтақавий агробиотехнология 
муаммолари банки шакллантирилган 
ҳамда замонавий биолабораториялар 
барпо этилиб, жиҳозланган.

Муҳандислик физикаси институти 
ҳам Самарқанд вилояти ва мамлака-

тимизнинг жанубий минтақасида барпо 
этилаётган, янги технологияларга асос-
ланган ишлаб чиқариш корхоналари, 
эркин иқтисодий зоналарнинг техно-
логик муаммолари ҳамда улар учун 
инженер-кадрлар тайёрлаш билан 
шуғулланади. Бу институтнинг лабо-
раторияларида Самарқанд вилоятида 
гуркираб ривожланаётган кимё, автомо-
билсозлик, енгил саноат корхоналари-
нинг ишлаб чиқариш ҳамда технологик 
муаммоларига ечим изланади.

Айтиш керакки, бу институтлар 
тегиш ли факультетлар ва кафедралар-
даги тадқиқотлар олимлар, тадқиқотчи-
ларнинг корпоратив илмий фаолияти 
билан ҳамоҳанг олиб борилади. Илмий 
тадқиқотлар, таълим ва ишлаб чиқа-
ришнинг “кесишуви” ана шу тарзда рўй 
беради, яъни бу жараёнга юқори курс 
талабалари, магистрантлар, докторант-
лар фаол жалб қилинади. Бу эса олий 
таълим сифатини оширади, унинг ҳаёт 
ҳамда ишлаб чиқариш билан алоқасини 
мустаҳкамлайди.

Ушбу икки институт Самарқанд дав-
лат университетининг илмий-тадқиқот 
университети мақоми сари қўяётган илк 

одимларидир. Улар орттирган қиммат-
ли амалий тажриба келгусида бош қа 
соҳаларни ҳам ишлаб чиқариш ва ижти-
моий тузилмалар билан ҳамкорликда 
ишлайдиган, янги технология ва ишлан-
малар тайёрлайдиган илмий-тадқиқот 
институтлари ёки марказлари тарзи-
да шакллантириш имконини беради. 
Зеро, қарорда университетнинг бошқа 
факультетлари ва бўлинмалари олди-
га ҳам жамият, ишлаб чиқариш, иқти-
содий ва ижтимоий тузилмалар билан 
ҳамкорликда ишлаш вазифаси қўйил-
ган. Фанлар академиясининг тегишли 
институтлари, саноат корхоналари, 
иқтисодий бирлашмалар, фирмалар, 
ижодий уюшма ва жамоалар, музейлар 
ва галереялар билан ишлаш топшириғи 
берилган. Бу табиий ҳол. Чунки ҳозир 
дунёда университетлар жамият ҳаёти-
нинг ўзига хос локомотиви ҳисобланади 
ҳамда мамлакат ҳаётига илғор ғоялар, 
технологиялар ва ишланмаларнинг ки-
риб келишида авангард ролини бажари-
ши керак.

Дарвоқе, университет олдига қўйил-
ган вазифаларни амалга оширишда чет 
элнинг илғор тажрибасидан фойдала-
ниш ҳам жуда муҳим. Қарорда бу жиҳат-
га алоҳида урғу қаратилган. Шу сабабли 
университетда Трансформация офиси 
ҳам барпо этилади. У жаҳондаги илғор 
ўқитиш, илмий тадқиқот олиб бориш, 
технологияларни ўзлаштириш, илмий 
тадқиқотлар натижаларини ишлаб чиқа-
риш ҳамда тижорий ишланмага айлан-
тириш тенденцияларини университетга 
трансфер қилиш билан шуғулланади.

Айтиш лозимки, илмий-тадқиқот уни-
верситетининг муайян универсал шак-
ли ва намунаси йўқ. У ҳар бир ҳолатда 
жамоанинг коллектив асари сифатида 
шаклланади. Ундаги тадқиқотлар уни-
верситетдан ташқаридаги манбалар ва 
буюртмачилар тарафидан молиялашти-
рилади. Илмий-тадқиқот университети 
жуда мураккаб ва кўп қиррали таълим, 
илм-фан муассасаси бўлиб, кўплаб 
ижтимоий ролларни бажаради. У жамият  
ҳаётининг барча соҳасидаги муаммо-
ларга илмий ечим излайди. Бу ечимнинг 
технологиялари ва ишланмаларининг 
оптимал шаклларини таклиф қилади.

Президентимизнинг қарорига асосан, 
тарихий илдизлари қадимий ва машҳур 
Улуғбек мадрасасига бориб боғланади-
ган Самарқанд давлат университетига 
мамлакатимиздаги илк илмий-тадқиқот 
университети мақоми берилди. Уни-
верситетнинг профессор-ўқитувчилари 
ва тадқиқотчи-олимлари жамоаси бу 
вазифани муваффақият билан уддала-
шига шубҳа йўқ. Чунки ҳозир дунё уни-
верситетлари жамият тараққиёти учун 
доимий равишда стратегия, модель ва 
тавсиялар ишлаб чиқадиган, мамлакат 
ва давлатни модернизациялаш жараё-
нида фаол иштирок этадиган ижтимоий 
тузилмага айланди. Самарқанд давлат 
университети муҳташам тарихий илмий 
анъаналари ва бугунги илмий салоҳия-
ти билан шу вазифага тайёр эди. Асли-
да бу вазифага ҳар бир олий таълим му-
ассасаси тайёр бўлиши ва ҳозирланиши 
керак. Замон талаби шундай.

илК илмий-тад¯и¯От 
университети

Президентимизнинг 
яқинда эълон 
қилинган “Самарқанд 
давлат университети 
фаолиятини янада 
такомиллаштиришга 
доир қўшимча чора-
тадбирлар тўғрисида”ги 
қарорида бугун дунё 
таълим тизими ва илм-
фанида пайдо бўлган 
ҳамда шиддат билан 
ривожланаётган илмий-
тадқиқот университети 
мақомининг миллий 
концепцияси баён этиб 
берилди.

Мамлак атимизда эришилган 
ютуқлар, таълим тизимини ислоҳ қи-
лиш йўналишида амалга оширилган 
ишлар ҳамда фидойи устозларга юксак 
эътибор таҳсинга лойиқ. Зеро, илмнинг 
афзаллиги аллома аждодларимиз томо-
нидан қадимдан эътироф этилган. Жум-
ладан, илмнинг чуқур ва нозик мазмунга 
эга эканини Абу Тоҳир ал-Абҳарий баё-
нида ёзади: “Андин сўрдиларки: Ҳақиқат 
недур? Дедиким: Барчаси илмдур. Де-
диларки: Илм недур? Дедиким: Барчаси 
ҳақиқатдур”. Яъни ҳар қандай ҳақиқат — 
илм билан исботланиши ва ҳар қандай 
илм — ҳақиқатга таяниши лозим. 

Илмнинг чексиз қудратини чуқур ҳис 
қилган давлатимиз раҳбари “Юртимизда 
Учинчи Ренессанс пойдеворини барпо 
этиш учун бизга замонавий илм ва яна 
бир бор илм керак”, деб таъкидлагани 
бежиз эмас.

2021 йилнинг 23-24 декабрь кун-
лари Туркия Республикаси Миллат 
кутубхонасида “Турк дунёсида олий 
таълим келажаги” мавзусида бў-
либ ўтган Халқаро конгрессда ёш 
тадқиқотчи сифатида қатнашдим. 
Конгрессда 15 давлатдан 80 нафар 
ёш олим иштирок этди ва унда қар-
дош халқларнинг таълим тизими, им-
кониятлар борасида сўз юритилди. 

Ёш тадқиқотчилар уюшмаси раҳба-
ри Юнус Каcабйик конгресс Туркия ва 
Турк дунёсида таълим фаолиятини да-
вом эттираётган университетлар ва ёш 
тадқиқотчиларни муштарак бир мақсад 
атрофида бирлаштириб, ўзаро ҳам-
корликни яхшилашга хизмат қилишини 
таъкидлади. Ушбу таъкиднинг нечоғлиқ 
ҳақиқат эканини тадбир давомида чуқур 
ҳис қилдим. Баҳс-мунозараларга бой 
бўлган анжуманда ёш олимлар ва тур-
ли соҳа профессорлари ўртасида илмий 
суҳбатлар бўлиб ўтди.  

Тенгдошларимнинг илмга чанқоқли-
ги, замонавий ҳамда креатив фикрла-
ши мени янада илҳомлантирди. Юр-
тимизнинг жаҳон ҳамжамияти билан 
интеграциялашув жараёнида ўз ҳиссам-
ни қўшиш, бунинг учун эса, замонавий 
билимларни эгаллаш нақадар муҳим 
эканлигини яна бир бор англадим. 

Конгрессда “Ўзбекистон олий таъ-
лим тизимида маданият ва санъат-
нинг ўрни” мавзусида маъруза қилиб, 
мамлакатимизда маданият ва санъат 
соҳасига қаратилаётган эътибор, яра-
тилаётган имкониятлар борасида сўз 
юритдим. Зеро, болалигимдан адаби-
ётга, мусиқага, китоб ўқишга умуман 
олганда, ижодий фаолиятга қизиқар-
дим. Шу боис бўлса керак, касбий 
ҳаётим ҳам маданият, санъат билан 
боғланган. Ижодкор ёшларнинг си-
фатли билим олиши ва ватанимиз та-
раққиётига муносиб ҳисса қўшишлари 
учун Президентимиз томонидан яра-
тилаётган имкониятлар ҳақида сўзлар 

мавЖуд иммунитетнинг 
давОмийлигини Оширади

Вакциналар бир-биридан фарқ қила-
ди. Уларни сақлаш ва эмлаш жараёни, 
флаконларда неча дозада экани, шу 
билан бирга, уларни ишлатиш самара 
бериши ҳам бир-биридан фарқ қилади. 
Масалан, бир вакцина 95 фоиз самара 
берса, бошқаси 98 фоизлик натижага 
эга. Аммо барча вакциналар 90 фоиз-
дан кам бўлмаган ҳолда самаралидир. 
Вакцинация аслида ҳам инсон орга-
низмида ташқаридан тушадиган ёт ин-
фекцияга қарши ҳимоя антитаначалар 
ишлаб чиқиш учун организмга юбори-
ладиган дори воситаси. У организмга 
кириши билан иммунитет аъзолари ва 
ҳужайраларига таъсир кўрсатади. Шу 
боис, иммун ҳужайралар ҳосил бўлиши 
жараёнида организмда баъзи вақтин-
чалик ҳолатлар — тана ҳароратининг 
38 даражагача ошиши, бўғим ёки му-
шаклардаги оғриқ, кўнгил айниши, бош 
оғриғи каби умумий ҳолатлар кузатили-
ши мумкин. Буларнинг барчаси тез ора-
да ўтиб кетади.

Эмланишдан сўнг пайдо бўлган ан-
титаначалар организмнинг индивидуал 
хусусиятларига қараб маълум муддат 
сақланади. Ўша вақтда организм муайян  
миқдорда инфекциядан ҳимояланган 
бўлади. Эмланган одамга касаллик юққан 
тақдирда ҳам оғир ўтмайди. Бу антитана-
чалар кимдадир олти ой, кимдадир бир 
йил сақланади. Олимлар эмлангандан 
6 ой ўтганидан сўнг бустер доза олиш-
ни тавсия этмоқда. Бу бежиз эмас. Бус-
тер доза мавжуд иммунитетни янада 
 мустаҳкамлаб, давомийлигини оширади.

Тўғри, эмланиб ҳам касал бўлаёт-
ганлар бор. Икки босқичда эмланиш 
оралиғи узайиб кетса ҳам касаллик қай-
та юқиши мумкин. Бундай тоифа 0,001 
фоиз ни ташкил этади. Эмланганлар 
орасида ўлим ҳолати ҳам кузатилаётга-
ни йўқ. Шунинг учун эмланиш жараёни-
нинг зарурлиги ҳақида дунёда бонг урил-
моқда. Буни ҳар бир фуқаро тушуниши 
ва ўз вақтида эмланиши керак. Эмланиш 
коронавируснинг барча штаммларидан 
маълум миқдорда ҳимоя қилади.

дилором турсуноВа,
санитария-эпидемиологик 
осойишталик ва
жамоат саломатлиги 
хизмати бўлим бошлиғи

эканман, давлатимиз раҳбарининг 
“Биз ташқи сиёсатимизда узоқ ва яқин 
қўшниларимиз билан дўстлик алоқала-
рини кўз қорачиғидай асраб-авайлаб, 
барча соҳаларда ўзаро ҳамкорликни 
янада ривожлантирамиз”, — деган 
 сўзларини ёдга олдим.

Айни пайтда 
юртимиздаги олий таълим 
муассасаларида ёшларнинг 
илмий ва  ижодий 
фаолияти учун барча 
шарт-шароит мавжудлиги, 
уларнинг хорижий олий 
таълим муассасалари 
билан ҳамкорлиги  ҳақида 
ҳам мамнуният билан 
қайд этдим. Бинобарин, 
биз, ёш тадқиқотчилар бу 
каби ҳамкорлик янада кенг 
ва  барқарор бўлишини, 
турк дунёсидаги 
тенгдошларимиз билан 
дўстона муносабатларни 
мустаҳкамлаб, илмий 
ва ижодий тажриба 
алмашиш зарурлигини ич-
ичимиздан ҳис этдик.

Конгрессдан олган хулосаларим-
дан келиб чиққан ҳолда, тенгдошла-
римга шуни айтмоқчиманки, мамла-
катимизда яратилаётган имконият ва 
шароитдан унумли фойдаланишимиз 
керак. Зотан, бугунги кенг имконият 
ва шароитлар келажагимиз равнақи-
га хизмат қилсин. Дунё воқеликлари 
шиддат билан ўзгараётган, туб бури-
лишлар, ислоҳотлар даврида яшаяп-
миз. Янги Ўзбекистонни янги тафак-
кур билангина бунёд этишдек эзгу 
мақсадимиз йўлида бирлашмоғимиз 
учун, барча ёшларимизни ҳамжиҳат-
ликка, фидойилик билан меҳнат қи-
лишга ундаб қоламан. 

ЯнГИ ¤ЗБЕКИСТОннИ ЯнГИ 
ТАФАККУР БИЛАн БУнЁД ЭТАМИЗ

ёш олимлар хал¿аро конгрессидан кейинги ºйлар
Ёшликда олинган билим тошга ўйилган нақш кабидир, деган мақол бежиз айтилмаган. Чунки 
айнан ёшлик даврида ўрганилган ҳар қандай билим ва кўникма ҳаётдаги барча ютуқлар калити 
бўлиб хизмат қилади. Хусусан, юртимизда ёшларнинг таълим олиши, касб-ҳунар эгаллаши, етук 
инсон бўлиб улғайиши йўлида яратилаётган имконият ва шарт-шароитлар йил сайин кенгайиб 
бораётир.  Жамиятнинг фаол қатлами сифатида эътироф этиладиган ёшларга юрт равнақини 
таъминловчи куч сифатида ишонч билдирилмоқда. Зеро, ёшлар тарбияси ва билим даражаси 
жамиятнинг мунтазам ривожланиб боришини таъминлаб беради.  

камолиддин умароВ, 
ўзбекистон давлат санъат 
ва маданият институти 
таянч докторанти

Жўлибой ЭлтазароВ,
филология фанлари 
доктори, профессор

Шахс камолотининг асоси бўлган улуғвор мақ-
сад ва орзулар, жамият равнақига куч берувчи юк-
сак ғоялар энг мукаммал тарзда бадиий адабиётда 
акс этади. Адабиёт миллий руҳни ифодалар экан, 
нафақат алоҳида шахсларнинг, балки миллатнинг 
орзу-идеалларига қанот бағишлайди. Комил шахс 
ва мукаммал жамият ғоясини Ватан ва миллатнинг 
келажаги бўлган ёшлар, айниқса, навқирон ижод-
корлар, зиёлилар қалбига сингдириш барча замон-
ларда тафаккур эгаларини, ижод аҳлини ўйланти-
риб келгани сабаби шунда. 

Ўтган аср аввалида улуғ маърифатпарвар 
Маҳмудхўжа Беҳбудий “Муҳтарам ёшларға му-
рожаат” мақоласида навқирон авлод қалбида 
миллият ва диёнат руҳини мукаммал суръатда 
тарбияламоқ ҳаётий эҳтиёж, тараққиётнинг не-
гизи эканини таъкидлаган эди. Кейинроқ улуғ 
ёзувчимиз Абдулла Қаҳҳор “Ёшлар билан суҳ-
бат” мақоласида ижодий камолотга эришмоқ 
учун танқид ва ўз-ўзини танқид, ёзилган қўлёз-
мани нашр эттиришга шошилмай, билимни ку-
чайтиришга эътибор қаратиш, сўз санъатининг 
қонун-қоидаларини билиш, гўзал асарларнинг 
гўзаллик “сирлари”ни ўрганиш, бунинг учун ҳаёт-
га яқин бўлиш, кўп ўқиш ва кўп машқ қилиш зару-
рати ҳақида фикр юритган. Сўнгроқ атоқли адиб 
Асқад Мухтор адабиёт тараққий этиши учун, би-
ринчи навбатда, истеъдод кераклиги, иккинчи-
дан, ўқиш — катта авлод яратган ҳамма билим 
ва маҳоратни эгаллаш, устозларга етиш билан 
кифояланмай, улардан ўзиш, учинчидан, ижодни 
ҳаёт билан боғлай олиш зарурлигини уқтиргани 
маълум. 

Ёшлар барча даврларда 
ҳам устозлар ўгитига, улар 
тажрибасини ўрганишга 
эҳтиёж сезиши аён. Чунки 
ҳар бир соҳада бўлгани каби 
бадиий ижодда ҳам буюк 
салафлар анъаналарини 
ўрганиш, фақат ўрганишгина 
эмас, ривожлантириш, 
такомилга етказиш, янги 
кашфиётлар билан бойитиш 
тараққиётнинг асосий 
шартидир. 

Атоқли шоир ва олим Мирзо Кенжабекнинг 
“Ёшларга дил сўзларим” асари ана шу эҳтиёж 
ҳосиласи эканига кўра қимматлидир. Ушбу китоб 
юқорида зикр этилган устоз адиблар асарлари-
дан, биринчи навбатда, сўз эркинлиги шарои-
тида яратилгани, шу боис, мавзу қамровининг 
кенглиги, иккинчидан, эътиқодимизнинг асл ман-
баларига таянилгани, учинчидан, жаҳон адабиё-
ти контекстида фикр юритилгани, тўртинчидан, 
танқидий тафаккур асосига қурилгани билан 
алоҳида ажралиб туради. 

Муаллифнинг ёшларга қаратилган адабий- 
эстетик, маърифий-ахлоқий қарашлари икки 
мезонга асосланган: биринчиси — бадиий ижод 
аҳлининг иймон-эътиқод, миллий ахлоқ ва маъ-

рифат ўлчовларига таяниши зарурлиги, иккин-
чиси — ижодкорнинг шахс камолоти ва жамият 
равнақига тўсиқ бўлувчи, миллий руҳиятга зид 
иллатлардан сақланиши кераклиги. 

Дастлабки мезоннинг асосий талабларидан 
бири шуки, адабиёт миллатнинг руҳиятини ифо-
далаши, ўткинчи воқеликка, сохта мафкуралар-
га, истибдод ва зулмга хизмат қилмаслиги зарур. 
Дарҳақиқат, шўро мафкураси даврида адабиёт-
нинг қисмати қандай кечгани, замон синовлари-
га дош беролмай, элакдан тушиб қолгани бугун 
кўпчиликка аён. Адабиёт барҳаёт манбаларга 
таяниши, боқий ҳақиқатларни ифода этмоғи, чи-
накам инсоншунослик мақомида турмоғи зарур. 

Адабиётни таъбир жоиз бўлса, одил судловга 
қиёлаш мумкин. Табиийки, одил судлов дейил-
ганда адолатни фақат шиор қилиб олган-у бошқа 
бир идоранинг ёки қўли узун амалдорнинг етовида 
ҳукм қиладиган эмас, Ҳақ ва ҳақиқатни устун би-
ладиган, чинакам адолатга таянадиган тизим на-
зарда тутиляпти. Одил судлов жиноят ва қабоҳат 
устидан қонуний ҳукм чиқарса, адабиёт жаҳолат 
ва ёлғон устидан бадиий-фалсафий ҳукм ўқийди. 
Одил судлов бир ёки бир гуруҳ жиноятчилар қил-
мишини тафтиш ва таҳлил қилиб, муносиб жазо 
тайинласа, адабиёт нафсу ҳаво қулига айланган 
алоҳида кимсаларгина эмас, ҳирсу ҳавас ботқоғи-
га ботган нобоп жамият устидан ҳам умумбашарий 
тафаккур кўламида ҳукм қилиш имкониятига эга. 
Одил судлов асосан ашёвий далиллар, гувоҳлар 
кўрсатмалари билан иш кўрса, адабиёт инсоннинг 
ботин оламидаги қабоҳатни, руҳиятидаги сохталик 
ва шууридаги ёлғонни ҳам ҳақиқат тарозисига тор-
та билади. Шу нуқтаи назардан Навоий ва Бобур, 
Огаҳий ва Фурқат, Абдулла Орипов ва Эркин Воҳи-
дов асарлари сингари юксак адабиёт намунала-
ри, замон эврилишларидан қатъи назар, мудом 
шахс камолоти ва жамият равнақига хизмат қилиб 
 келаётир.

Миллатнинг қалбини Ҳақ ва ҳақиқат ёғдуси 
ила ёритиш, авлодлар руҳиятини поклаш, та-
факкурини ўстириш ниятида қўлига қалам олган 
ижодкорнинг сўзида ўзи акс этиши, ёзган асарла-
ри билан ҳаёт тарзи уйғун бўлмоғи тақозо этила-
ди. “Ёшларга дил сўзларим” асарида ёзилишича: 
“Пешқадам ва зиёли бўлган, айниқса, халққа 
яхшилик ва эзгуликни ўргатадиган кишида 
устун бир ахлоқ, ўрнак бўларли феъл-атвор, 
юксак маънавият бўлиши зарур”. Акс ҳолда, 
ўз вужудида, руҳиятида ҳис этмаган фазилат 
ҳақида ёзиб, бошқаларни ишонтириш маҳол. 
Бундай йўл билан ўқувчини адабиётнинг сирли 
оламига олиб кириш, унинг қалбига таъсир кўр-
сатиш ҳақида орзу ҳам қилиб бўлмайди. 

Мирзо Кенжабек асарининг қимматли жиҳат-
ларидан бири шундаки, у ижодкор учун зарур 
фазилатлар ҳақида ёзар экан, буюк адиблар 
ҳаё тидан таъсирли мисоллар келтиради. Бу эса, 
ўз навбатида, ёшларга тавсия мазмунидаги ўгит-
ларга руҳ беради. Уларни, ушбу фикрларга амал 
қилинса, ижодда юксак натижаларга эришмоқ 
мумкинлигига ишонтиради. Масалан, қаламкаш-
нинг қатъий ижодий интизоми бўлиши зарурлиги 
ҳақида ёзар экан, муаллиф ўқувчини буюк ёзув-
чи Лев Толстойнинг ҳаётий тартиб-қоидалари 
билан таништиради. Улар: ҳар қандай жисмоний 
машаққатга чидаш, қийналганини бошқаларга 
билдирмаслик; қўлидаги мулкнинг ўндан бирини 
эҳсон қилиш; ўн баробар бойиб кетса ҳам ҳаёт 
тарзини ўзгартирмаслик; муайян ҳодисага ҳар то-
монлама назар солиб, фойдасини ҳам, зарарини 
ҳам мушоҳада этиш; ўзи билмаган ва ёқтирма-
ган одамларнинг мақтовини олишга уринмаслик; 
шуҳрат учун сарф-харажат қилмаслик; ҳиссиёт-
ларни ошкор этмаслик; яқин кишингни ўзингдай, 
ота-онангни эса ўзингдан ҳам кўра, афзал били-
шинг; ортиқча нарсангни ўзинг учун эмас, жамият  
учун ишлатишинг; яхши бўлишинг, лекин яхши 
эканингни ҳеч ким билмаслигига интилишинг; эл-
нинг муҳаббати учун майда туйғулардан воз кеча 
олишинг каби юксак ахлоқий қоидалар. Ҳаётини 
бундай қоидалар асосига қурган одам худбин-
ликдан йироқ бўлади. Ўткинчи ҳою ҳаваслар гир-
добига тушмайди. Бундай шахс жамиятга беқиёс 
манфаат етказади. 

Китобда айтилишича, Лев Толстой, бундан 
ташқари, ижодкор учун зарур бўлган мана бун-
дай тутумларни ҳам ҳаётий аъмолига айлантир-
ган: ҳар куни заифроқ биладиган тилингда шеър 
ёдлаш; бошқаларнинг фикрини ўйлаб ўтирмай, 
ўз устингда кўпроқ ишлашинг; иложи борича кам 

ухлаш; ҳар тун кундузи ўрганганларини такрор-
лаш; шарт-шароит қанча ёмон бўлса, ҳаракатни 
шунча кучайтириш; бирор ишни бошлаганда, 
охирига етказмай ташлаб кетмаслик. Таъкидлаш 
керакки, бундай қоидаларга амал қилган ижод-
кор камолга эришмай қолиши мумкин эмас. 
Мана, Лев Толстой нима учун буюк ёзувчи, бе-
назир тафаккур эгаси ва комил шахс мақомига 
кўтарилган! 

Муаллиф ёш дўстларига, бундан ташқари, 
ижодкорнинг луғат бойлиги имкон даражасида 
кўпроқ бўлиши, “навбатчи” сўзлар билан чеклан-
май, сўз ғазнасини мунтазам кенгайтириши 
зарурлиги ҳақида фойдали тавсиялар беради. 
 Инсоният тарихи ва она халқи кечмишини билиш, 
жаҳон сиёсатидан хабардор бўлиш, мумтоз ада-
биётни кўп ўқиш ва англаш, тасаввуф адабиё-
тини, нақшбандия таълимотини ўрганиш ҳаётий 
эҳтиёж эканини уқтиради. Мирзо Кенжабек фик-
рича, ҳазрат Фаридуддин Атторнинг “Тазкират 
ул-авлиё”си ва достонларини, Аҳмад Ғаззолий-
нинг Юсуф қиссаси асосидаги “Баҳрул-маҳаб-
ба”, Хожа Муҳаммад Порсонинг “Фаслул-хитоб”, 
Абул-Муҳсин Муҳаммад Боқирнинг “Мақомо-
ти Хожа Нақшбанд” асарларини, Хожа Ҳофиз 
Шерозий девони, Шайх Саъдий “Гулистон”и ва 
“Бўстон”и, Хожа Аҳмад Яссавий ҳикматлари, 
Абдураҳмон Жомийнинг “Нафаҳотул-унс” таз-
кираси, “Искандар хирадномаси” ҳамда “Юсуф 
ва Зулайҳо” достонларини, Алишер Навоийнинг 
“Насойимул-муҳаббат”, “Лисонут-тайр”, “Руҳул-
қудс” асарларини, Саййид Қосимий манзума-
лари, Иброҳим Ҳаққийнинг “Маърифатнома”си, 
Бедил, Машраб ва Огаҳий ижод оламини, Гёте-
нинг “Шарқу Ғарб девони”, Александр Пушкин-
нинг “Подражания Корану” (“Қуръонга эргашув”) 
туркумини — бу асарларни ўқимай ва англамай 
туриб, юксак мақомдаги ижодкор бўлиш имкон-
сиздир. 

Ислом маърифати асосларини теран билувчи 
муаллиф ўрни келганда мавзуга доир Қуръони 
карим оятлари ва муборак ҳадислардан, тафсир 
китобларидан, буюк мутафаккир аждодларимиз 
— фақиҳ Абул-Лайс Самарқандий, улуғ муҳад-
дислар Имом Бухорий ва Абу Исо Термизий, 
ҳазрат Алишер Навоий ва Паҳлавон Маҳмуд 
асарларидан, тасаввуф алломалари ҳикматла-
ридан, жаҳон адабиёти дарғалари фикрларидан 
иқтибослар келтиради. Бу эса китобнинг илмий 
қимматини оширган, ўқувчи тафаккурига таъсири 
юқори бўлишини таъминлаган. Биргина мисол. 
Фақиҳ Абул-Лайс Самарқандийнинг “Бўстонул- 
орифин” асаридан келтирилган мана бу иқтибос 
ўқувчи шуурига чақмоқдай таъсир қилади ва бир 
умр унутилмайди: “Яхшиликдан олдин яхшилик 
қилиш — фазилат. Яхшиликдан кейин яхши-
лик қилиш — мукофотлаш. Ёмонликдан кейин 
яхшилик қилиш — олижаноблик. Ёмонликдан 
олдин ёмонлик қилиш — жабр-зулм, ноҳақлик. 
Ёмонликдан кейин ёмонлик қилиш — тенгла-
шиш. Яхшиликдан кейин ёмонлик қилиш тубан-
лик ва бадбахтликдир”. 

Миллий адабиётимизда арбаъинчилик ҳазрат 
Алишер Навоий ижодидан бошлангани ҳақида 
ёзар экан, муаллиф замонавий адабиётимиз 
вакилларидан Абдулла Ориповнинг “Ҳикмат 
садолари” тўплами, Сирожиддин Саййид, Шу-
кур Қурбон, Ғайрат Мажид, ёш шоир Мансур 
Жумаев нинг мазкур туркумдаги шеърлари бу 
анъанани янгилагани, Маҳмуд Тоир ўз ижоди-
даги ирфоний руҳдаги шеърларни саралаб,  
“Уйғоқ дил” китобини тузгани ва у марҳум муфтий 
Усмонхон Алимов ҳазратларининг “Кўнгилдаги 
нур” сарлавҳали сермазмун сўзбошиси билан 
нашр этилганини таъкидлайди. Ушбу маълумот-
га қўшимча равишда шуни айтиш керакки, ҳадис-
лар мазмунида шеър ёзиш анъанаси таниқли 
шоир Нодир Жонузоқ томонидан ҳам муносиб 
давом эттирилмоқда. 

Ёшларга қимматли тавсиялар, таъсирли 
панд-ўгитлар баробарида буюк шоиру адиблар 
асарларининг теран таҳлиллари ҳам берилгани 

Мирзо Кенжабек китобининг теран маърифат ва 
ўткир зако билан ёзилгани исботидир. Китобнинг 
тасаввуф адабиёти сирларини чуқурроқ англаш-
га хизмат қиладиган “Мажоз ва ҳақиқат”, “Ижод —  
бу ҳикматдир, ҳикмат эса поклик маҳсулидир”, 
Гёте, Пушкин ва Иван Бунин асарлари моҳияти-
га доир “Жаҳон адабиётида исломий маърифат 
баҳралари”, Зебуннисо, Увайсий, Нодирабегим, 
Маҳзуна ижод оламига оид “Шеърият малика-
лари ва фақр мақомининг ходималари” сингари 
қисмлари фикрнинг чуқур илмий мантиққа асос-
ланиб ифодалангани, таҳлилий қуввати баланд 
экани билан алоҳида ажралиб туради. 

Китобдан навқирон авлод учун сув ва ҳаво-
дек зарур бу каби фазилатлар қаторида ижодкор 
ёшларнинг шахс камолоти ва жамият равнақига 
тўсиқ бўлувчи, миллий руҳиятга зид иллатлардан 
сақланиши кераклиги билан боғлиқ таҳлилий 
фикрлар ҳам ўрин олган. Жумладан, эътиқодга 
доир хатолардан сақланиш, илоҳий мавзулар-
га эҳтиёткорлик билан ёндашмоқ, ҳасад-хусу-
матдан, иғвогарлик ва туҳматчиликдан, ички-
лик балосидан парҳез қилиш, гуруҳбозлик ва 
маҳаллийчиликдан узоқ бўлиш, шон-шуҳрат ва 
таъмага берилмаслик, ўлимни орзу қилмаслик, 
аёл шеъриятида ҳаё пардаси бўлиши кераклиги, 
буюк тарихий сиймолар шаънида ҳурматсизлик 
ва бўҳтон сўзлардан, замондош ижодкорларга 
сиёсий айб тақашдан тийилиш каби мавзуларда-
ги муаллиф қарашлари алоҳида аҳамиятга эга. 
Олим фикрича: “Инсонни бузуқликка, ёмонликка, 
шаҳватга, разолатга, ёвузликка ундайдиган 
адабиёт асло адабиёт эмас”. Ёш истеъдодлар-
ни бу сингари маънавий хасталиклардан асраш 
адабий жараёнда соғлом муҳитни шаклланти-
ришнинг, миллий адабиёт равнақининг асосий 
омили экани аён. 

Мирзо Кенжабекнинг ушбу асарида, ўрни кел-
ганда, устоз, тенгдош ва ёш шоиру адиблар асар-
ларидаги эътиқод нуқтаи назаридан мулоҳазали 
ўринларга ҳам муносабат билдирилган. Шундай 
ҳолатларда муаллиф масалага пок кўнгил ва 
эзгу ният ила ёндашган. Вазминлик ва мантиқ 
билан фикр юритган. Шу турдаги асарлар му-
аллифларига ҳурматни сақлаган, мунозара ма-
даниятига қатъий риоя этган. Унинг нияти холис 
экани, бу фикрларни бошқалардан иллат излаш 
мақсадида эмас, ёш истеъдод эгаларига ибрат 
учун айтаётгани ҳар бир сўз, ҳар бир жумладан 
яққол сезилиб туради. 

Сўфи Оллоёрнинг “Саботул-ожизин” асари-
дан олинган: “Отанг ердур, сенам ердай қилиқ 
қил, Ёмонлик айлаганга яхшилик қил” сатрлари-
нинг Сулаймон Боқирғонийга нисбат берилиши-
даги “айбғина”ни эътибордан соқит қилинса, илм 
ва ҳикмат ила ёзилган ушбу китоб ёш ижодкорлар 
ва умуман, адабиёт мухлислари учун қизиқарли 
ҳамда фойдали экани жиҳатидан қимматлидир. 
Жамиятимиз ҳаётида фаол, динимиз ва адабиё-
тимизнинг асл манбаларини ўрганишда сабот ва 
ҳиммат кўрсатиб келаётган шоир ва олим  Мирзо 
Кенжабек ушбу асари билан миллат адабий- 
эстетик тафаккури ривожига муносиб ҳисса қўш-
ган дейилса, асло муболаға эмас. 

* * *
Жамият тафаккур эгалари туфайли тараққий 

этади. Ватан ва миллат равнақ топиши, жамият 
олдига қўйилган улуғвор ғоя — Учинчи Ренес-
санс пойдевори мустаҳкам бўлиши кўп жиҳат-
дан ўсиб келаётган ёш авлоднинг интеллектуал 
салоҳиятига, маърифий савиясига боғлиқ. Бу-
нинг учун илму ҳикмат билан битилган, Ватан 
ва миллатнинг шонли тарихи, бугуни ва нурли 
истиқболи ҳақида тафаккурга ундайдиган, ақл-
ни чархлаб, қалбни поклайдиган, мудроқ туйғу-
ларни уйғотиб юборадиган, янги Ўзбекистоннинг 
 шони-шарафини юксалтириш ишида куч ва ғай-
рат бағишлайдиган китоблар керак. Илму адаб 
аҳли ана шу масъулиятни бирор лаҳза бўлсин 
унутмаслиги, бутун ижодий салоҳиятини ана шу 
шарафли ишга сафарбар этмоғи зарур. 

уни амалга оширувчи авлод ¿андай фазилатларга эга бºлмо¢и зарур?

нурбой ЖаббороВ,
филология фанлари 
доктори, профессор

Орзудан маҳрум инсон камолотдан бебаҳра қолгани каби юксак 
ғоялардан айри жамият ҳам таназзул гирдобига тушиши муқаррар. 
Президентимиз томонидан кун тартибига қўйилган Учинчи 
Ренессанс ғояси, шу жиҳатдан, яъни Ватан ва миллат ҳаётининг барча 
жабҳаларида бирдай юксалишга эришувни таъминлаши билан жуда 
аҳамиятли. Улуғ мутафаккир Исмоилбек Гаспрали фикрича: “Халқлар 
ҳаётидаги барча буюк воқеаларнинг таг-заминида у ёки бу ғоя 
ётади. Энг улуғ кашфиётлар, аввало, улар ҳақидаги орзу-ниятлардан 
бошланган... Ғоясизлик-чи! Миллатни заифлаштирувчи, турғунликка —  
таназзулга олиб борувчи мана шу ғоясизлик, мақсадсизликдир”. 
Шунинг учун Учинчи Ренессанс ғояси атрофида бирлашмоқ Ватан ва 
миллат равнақига хизмат қилмоқдир.

ёШлар Ва маънаВиЯт инсон қадри учун

Наманганда қарилик гаштини сураётган 316 минг нафар-
дан зиёд нуронийларимиз ҳам давлатимиз раҳбарининг бу 
ташаббусини катта хурсандчилик билан кутиб олди. Би-
ламизки, яқин-яқингача ҳам нуронийларимизнинг пенсия 
пулларини олишида муаммолар бор эди. Минг  шукрки, ўша 
кунлар ортда қолди. Катта тажрибага эга кўплаб пенсионер 
ҳамюртларимиз турли соҳаларда меҳнат қилиш баробари-
да пенсия пулларини тўлиқ олмоқда.

Якунланган 2021 йилда вилоятимиз тараққиётига муно-
сиб ҳисса қўшган 48 нафар марҳумнинг пок руҳи эсланиб, 
“Хотира спорт турнири” ташкил этилди. Мазкур тадбирлар 
эл-юрт учун ҳалол меҳнат қилган кишилар доимо қадрла-
нишини ёшлар онгига сингдиришга қаратилгани билан аҳа-
миятлидир.

Бир вақтлар “Бизда ҳаммаси яхши”, “Барча бой-ба-
давлат яшамоқда” деган баландпарвоз шиорлар соя-
сида аксарият аҳолининг камбағаллиги тан олинмас-
ди. Энди эса “маҳаллабай”, “хонадонбай” ўрганишлар 
туфайли “Темир дафтар”, “Аёллар дафтари” ва “Ёшлар 
дафтари” жорий қилинди. Ушбу рўйхатга киритилган-
ларга аниқ манзилли моддий ва маънавий кўмак кўр-
сатилиши йўлга қўйилиб, инсон қадри қанчалик юксак-
лиги амалда ўз исботини топди.

Ҳозир масъуллар аҳоли дуч келаётган муаммоларни 
жойида ҳал қилмоқда. Алоҳида қайд этиш лозимки, юр-
тимизда нуроний ва ногиронлиги бўлган шахслар давлат 
томонидан тўлиқ ижтимоий ҳимояга олинган. Уларни ҳар 
томонлама қўллаб-қувватлаш, ижтимоий фаоллигини 
ошириш энг долзарб вазифалардан бирига айланган. 
 Мустақиллигимизнинг 30 йиллиги муносабати билан вилоя-
тимизда истиқомат қилаётган 50 га яқин нуроний “Меҳнат 
фахрийси” эсдалик кўкрак нишони ва бошқа давлат муко-
фотларига сазовор бўлди.

Вилоятимизда “Кексаларни эъзозлаш” фонди тузилиб, 
ушбу жамғарма орқали ҳозиргача 16 минг 194 нафар кекса 
ва ногиронлиги бўлган шахс, уруш қатнашчиси ва фронт 
орти меҳнат фахрийси, байналмилал жангчилар ва Чер-
нобиль талафотини бартараф этишда иштирок этганлар-
га 4 миллиард 455 миллион сўм миқдордаги бир марталик 
моддий ёрдам топширилди. Ўтган йили 43 нафар фахрий 
“Косонсой” сиҳатгоҳида имтиёзли дам олиб қайтди. 360 
нафар ётиб қолган беморга зарур буюмлар тарқатилди. 
Бу каби саъй-ҳаракатлар, маънавий-маърифий тадбир ва 
хайрияларга турли манбалардан 7,9 миллиард сўм маблағ 
йўналтирилди.

Ўтган йилнинг ўзида “Нуроний” жамоатчилик кен-
гаши аъзолари иштирокида 15 мингдан зиёд маъна-
вий-маърифий тадбир ва давра суҳбатлари уюштирил-
ди. Вилоятимиздаги 780 та маҳаллада ташкил этилган 
“Кексалар маслаҳати” ва “Ғайратли кексалар” гу-
руҳлари жойларда соғлом турмуш тарзи тарғиботида, 
“Соғлом ҳаёт учун беш минг қадам” лойиҳасида наман-
ганлик нуронийлар фаол қатнашди. “Ҳар бир нуроний 
беш нафар ёшга мураббий” тамойили асосида кекса-
ларимиз аралашуви билан кўплаб йигит-қизлар тўғри 
йўлга солинди, нотинч оилалар муросага келтирилди. 

Янги йилдаги вазифаларимиз кўлами кенг. Йил номига 
монанд “Йўл харитаси” тайёрлаяпмиз. Асосий мақсадимиз 
вилоятимизда истиқомат қилаётган нуроний ва ногирон-
лиги бўлган шахсларни моддий ва маънавий қўллаб-қув-
ватлаш, маънавий-маърифий тадбир ва хайрия акцияла-
ри самарадорлигини ошириш орқали ўзаро қадр-қиммат, 
меҳр-оқибатни янада мустаҳкамлашдан иборат. Савобли 
юмушлар натижадорлигини таъминлашда доимий ҳамкор-
ларимиз бўлган ташкилот, муассаса ҳамда саховатпеша 
ҳомийларимиз кўмагига таянамиз. Энг асосийси, нуроний-
лармиз барча ишларда намуна кўрсатиб, ёшларни тўғри 
йўлга солишда бош-қош бўлаётгани кўнгилларда фахр ва 
қувонч уйғотади.

ЮЗИнГИЗДАн  
нУР Ё¢ИЛАР,  
нУРОнИЙЛАР

Давлатимиз раҳбари Ўзбекистон халқига 
йўллаган Янги йил табригида 2022 йилга 
“Инсон қадрини улуғлаш ва фаол маҳалла 
йили” деб ном берди. Бу Президентимизнинг 
сайловолди дастурида бош ғоя сифатида 
илгари сурилган “Инсон қадри учун” деб 
номланган эзгу мақсаднинг мантиқий 
давомидир. 

абдурашид болтабоеВ,
наманган вилоят маҳалла ва оилани 
қўллаб-қувватлаш бошқармаси масъул 
ходими, меҳнат фахрийси

учинчи ренессанс:

юКсаК тара¯¯иётга 
ундОвчи ¡Оя


